
2020 йил 25 январдан чиқа бошлаган    

Давоми 2-бетда

И¯ЛИМ ªЗГАРИШИ БªЙИЧА ХАЛ¯АРО САММИТДА САЙЁРАМИЗДАГИ  
ГЛОБАЛ МУАММОЛАРГА ЕЧИМ БªЛАДИГАН ТАШАББУСЛАР ИЛГАРИ СУРИЛДИ

Ўзбекистон Республикаси Президенти Шавкат Мирзиёев Бирлашган Араб Амирликлари Президенти 
Муҳаммад бин Зоид Ол Наҳаённинг таклифига биноан 1 декабрь куни Дубай шаҳрида ўтаётган БМТ Иқлим ўзгариши 

бўйича конференциясининг (COP28) асосий ялпи сессияси ишида иштирок этди.

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ БИРЛАШГАН МИЛЛАТЛАР 
ТАШКИЛОТИНИНГ И¯ЛИМ ªЗГАРИШИ БªЙИЧА КОНФЕРЕНЦИЯСИДАГИ (СOP28) НУТ¯И

Ҳурматли делегация раҳбарлари!
Бугунги тарихий саммитга таклиф 

этилганимиз ҳамда анжуманнинг юқори 
даражада ташкил қилингани учун Бир-
лашган Араб Амирликлари Президенти 
Муҳаммад бин Зоид Ол Наҳаён Аъло 
Ҳазратларига билдирилган самимий 
миннатдорчилик сўзларига қўшиламан.

Биз Амирликларнинг иқлим ўзгари-
шига қарши курашдаги глобал ташаб-
буслари ва “яшил” тараққиётга қўшаёт-
ган катта ҳиссасини олқишлаймиз.

Фурсатдан фойдаланиб, Бирлашган 
Араб Амирликлари халқини Миллий 
байрами билан чин дилдан қутлайман.

Ҳурматли саммит иштирокчилари!
Иқлим муаммолари барқарор ри-

вожланиш йўлида энг асосий таҳдидга 
айланиб улгурди.

Бу хавф-хатарлар ҳатто дунё гео-
сиёсий архитектурасига ҳам таъсир 
кўрсатмоқда.

Иқлим ўзгаришининг салбий оқибат-
лари Орол фожиаси туфайли Марка-
зий Осиёда, айниқса, жиддий сезил-
моқда.

Минтақамизда ҳаво ҳароратининг 
ошиши жаҳондаги ўртача кўрсаткич-
дан икки баравар кўпдир. Фавқулодда 
иссиқ кунлар сони 2 марта ортди, муз-
ликлар майдонининг учдан бир қисми 
йўқолди.

Тупроқ емирилиши жараёнлари 30 
миллион аҳоли турмуш тарзига сал-
бий таъсир кўрсатмоқда. Кучли чанг ва 
қум бўронлари одатий ҳолга айланди. 
Ичимлик суви тақчиллиги, ҳаво ифлос-
ланиши, биохилма-хиллик йўқолиши, 
қишлоқ хўжалиги ҳосилдорлиги паса-
йиши каби муаммолар тобора авж ол-
моқда.

Бу глобал хавфлар кенг минта-
қамизда хатарли нуқтага етиб кел-
моқда.

Ҳурматли анжуман қатнашчилари!
“Яшил” иқтисодиётга ўтиш ва 

 углерод нейтраллигига эришиш Янги 
 Ўзбекистоннинг устувор стратегик вази-
фасидир.

Сўнгги йилларда юртимизда муқобил 
энергия улуши икки бараварга кўпайди.

Биз 2030 йилга бориб, 25 гигаватт 
қайта тикланувчи энергия қувватла-
рини барпо этамиз. “Яшил” водород 
ишлаб чиқариш бўйича илк амалий қа-
дамларни ташладик.

“Яшил макон” ташаббуси доирасида 
мамлакатимизда 1 миллиард туп кўчат 
экилмоқда.

Орол денгизининг қуриган тубида 2 
миллион гектар майдонда ўрмонлар 
барпо этдик.

Биз Иқлим ўзгаришига қарши фа-
қат бирдамлик ва кенг халқаро ҳам-
корлик орқали самарали курашиши-
миз мумкин.

Бу борада қуйидаги таклифларни 
илгари сурмоқчиман.

Биринчидан, Париж шартномаси 
доирасида Иқлим ўзгаришига мосла-
шиш соҳасидаги Глобал ҳадли меха-
низмни тезроқ келишиш тарафдоримиз.

Биз Марказий Осиё иқлим мулоқоти 
платформасида Адаптация стратегия-
сини ишлаб чиқмоқдамиз.

Кеча “Йўқотиш ва зарарлар” жамғар-
масини ташкил этиш бўйича қабул қилин-
ган муҳим қарорни юксак баҳолаймиз.

Иккинчидан, глобал миқёсда кам уг-
леродли иқтисодиётга ўтиш адолатли, 
шаффоф ва инклюзив бўлиши зарур.

Бунда ривожланаётган давлатларнинг 
манфаатлари, албатта, инобатга олини-
ши шарт. Бу муаммони “Катта еттилик ва 
йигирмалик” форматларида доимий кў-
риб чиқилиши мақсадга мувофиқ.

Учинчидан, биз Бирлашган Мил-
латлар Ташкилотининг резолюцияси 

асосида Оролбўйи ҳудудини экологик 
офат зонасидан “инновациялар, тех-
нологиялар ва янги имкониятлар мин-
тақаси”га айлантирмоқчимиз.

Бу ерда Иқлим технологиялари хал-
қаро экспо-хабини яратишда яқин ҳам-
корликка таклиф этаман.

Тўртинчидан, иқлим ўзгаришига 
қарши курашда илм-фан ютуқларидан 
кенг фойдаланиш лозим.

Тошкентдаги “Яшил университет” не-
гизидаги “Иқлим илмий форуми”да дав-
латларингиз етакчи олим ва экспертла-
рини иштирок этишга чақираман.

Ер деградацияси, сувдан фойдала-
ниш, озиқ-овқат хавфсизлиги муаммо-
лари Форум кун тартибидан жой ола-
ди, деб ишонаман.

Бешинчидан, БМТ билан 2024 йили 
Ўзбекистонда “Иқлим миграцияси” кон-
ференциясини ўтказиш ниятидамиз.

Халқаро меҳнат ташкилоти билан 

“Яшил бандлик” дастури”ни ишлаб 
чиқиш ва Моделлаштириш маркази-
ни ташкил этишни таклиф қиламан.

СOP Ёшлар конференциясини мам-
лакатимизда юқори даражада ташкил 
этишга тайёрмиз.

Ҳурматли дўстлар!
Ўзбекистон иқлим ўзгаришига қар-

ши кураш бўйича умумбашарий ғоя-
ларга доимо содиқдир.

Бу эзгу мақсадда келгуси йили Са-
марқанд халқаро иқлим форумини ўт-
казиш ва Бирлашган Миллатлар Таш-
килотининг алоҳида резолюциясини 
қабул қилиш ташаббусимизни қўллаб-
қувватлашга чақираман.

Ишончим комил, бугунги саммити-
миз сайёрамизнинг янада барқарор, 
фаровон ва хавфсиз келажагини таъ-
минлаш йўлида дўст халқларимизни 
яқинлаштиришга хизмат қилади.

Эътиборингиз учун раҳмат.

Тадбирда дунёнинг 170 дан зиёд мам-
лакатлари давлат ва ҳукумат раҳбар-
лари, нуфузли халқаро ташкилотлар ва 
молиявий институтлар раҳбарлари қат-
нашмоқда.

Давлатимиз раҳбари нутқининг 
аввалида Бирлашган Араб Амирлик-
лари раҳбарияти ва халқини миллий 

байрами ҳамда тарихий саммитни 
муваффақиятли ташкил этгани би-
лан самимий қутлаб, Амирликлар-
нинг иқлим ўзгаришига қарши кураш 
борасидаги глобал ташаббусларини 

ҳамда “яшил” тараққиётга қўшаёт-
ган катта ҳиссасини алоҳида қайд 
этди.

Ўзбекистон Президенти таъкидлага-
нидек, ҳозирги даврда иқлим муаммо-
лари жаҳондаги барқарор ривожланиш 
йўлида энг асосий таҳдидга айланиб ул-
гурди. Иқлим ўзгаришининг салбий оқи-

батлари замонамизнинг аянчли экологик 
инқирозларидан бири — Орол фожиаси 
туфайли Марказий Осиё ва унга ёндош 

минтақаларда, айниқса, жиддий сезил-
моқда.

Мамлакатимиз етакчиси йиғилган-
ларнинг эътиборини айрим фактларга 
қаратди.

Масалан, Марказий Осиёда ҳаво ҳа-
роратининг ошиши жаҳондаги ўртача 
кўрсаткичдан икки баравар кўп, сўнгги 

йилларда фавқулодда иссиқ кунлар сони 
2 марта ортди, музликлар майдонининг 
учдан бир қисми эриб йўқолди.

Тупроқ емирилиши, мунтазам чанг ва 
қум бўронлари, ичимлик суви тақчилли-

ги, ҳаво ифлосланиши, биохилма-хил-
лик қисқариши, ҳосилдорликнинг кескин 
пасайиши ва кўплаб бошқа муаммолар 

минтақада истиқомат қилаётган мил-
лионлаб одамларнинг турмуши сифати-
га салбий таъсир кўрсатмоқда.

Президентимиз “яшил” иқтисодиётга 
ўтиш ва углерод нейтраллигига эришиш 

Янги Ўзбекистоннинг устувор стратегик 
вазифаси эканини таъкидлади.

Қадимий ва саховатли 
заминимизда кўп асрлар 
давомида турли миллат ва элат, 
маданият ва дин вакиллари 
тинч-тотув яшаб келган. 
Меҳмондўстлик, эзгулик, 
мурувват ва том маънодаги 
бағрикенглик халқимизга 
хос азалий фазилат. Тарихга 
назар солсак, асрлар давомида 
шаклланган маънавий-ахлоқий 
қадриятлар ва инсоннинг 
табиий ҳуқуқлари цивилизация 
жараёнлари натижасида 
Конституция шаклига келганига 
гувоҳ бўламиз.

Сўнгги йилларда юртимизда муқо-
бил энергия улуши икки бараварга кў-
пайди. 2030 йилга бориб, 25 гигаватт 
қайта тикланувчи энергия қувватлари 
барпо этилади. “Яшил” водород ишлаб 
чиқариш лойиҳаси бўйича илк амалий 
қадамлар ташланди.

Бундан ташқари, “Яшил макон” та-
шаббуси доирасида Ўзбекистонда  
1 миллиард туп кўчат экилмоқда. Орол 
денгизининг қуриган тубида мустаҳкам 
ҳимоя қалқонини яратиш мақсадида 
2 миллион гектар майдонда ўрмонлар 
барпо этилгани туфайли Оролбўйида 
ҳаво ифлосланиши камаймоқда.

Тадбир кун тартибидаги асосий ма-
салаларга ўтар экан, Ўзбекистон етак-
чиси қатор таклифларни илгари сурди.

Жумладан, Президентимиз Париж 
шартномаси доирасида Иқлим ўзгариши-
га мослашиш соҳасидаги Глобал ҳадли 
механизмни тезроқ келишишга чақирди.

Шу маънода, Марказий Осиё иқлим 
мулоқоти платформасида ишлаб чиқи-
лаётган Мослашув стратегияси қайд 
этилди.

Давлатимиз раҳбари “Йўқотиш ва 
зарарлар” жамғармасини ташкил этиш 
бўйича қабул қилинган қарорни юксак 
баҳолади.

Ушбу механизмлар Жаҳон банки 
ва халқаро молия институтлари то-
монидан фаол қўллаб-қувватланиши, 
энг аввало, иқлим ўзгаришидан катта 
азият чекаётган мамлакатларга сал-
моқли ёрдам беради.

Глобал миқёсда кам углеродли иқ-
тисодиётга ўтиш адолатли, шаффоф 
ва инклюзив бўлиши зарурлиги, бунда 
ривожланаётган давлатларнинг ман-
фаатлари, албатта, инобатга олиниши 
жуда муҳимлиги қайд этилди.

Бу долзарб муаммони мунтазам ра-
вишда, шу жумладан, “Катта еттилик” 
ва “Катта йигирмалик” форматлари кун 
тартибларида кўриб чиқиб бориш так-
лиф қилинди.

Оролбўйи ҳудудини Инновациялар, 
технологиялар ва янги имкониятлар 
минтақасига айлантириш учун давла-
тимиз раҳбари бу ерда илғор билим, 
тажриба ва ечимларни қўллаш мақса-
дида Иқлим технологиялари халқаро 
экспо-хабини яратишда барчани яқин 
ҳамкорликка таклиф этди.

Бундан ташқари, Президентимиз 
Тошкентдаги “Яшил университет” неги-
зида ташкил этилаётган Иқлим илмий 
форуми доирасида яқин илмий алма-
шинувни йўлга қўйиш ва қўшма тадқи-
қотлар ўтказишга чақирди.

Ер деградациясининг олдини олиш, 
сувдан оқилона фойдаланиш, озиқ-
овқат хавфсизлигини кафолатли таъ-
минлаш ва бошқа ўткир масалалар 
форумнинг кун тартибидан жой олади.

Шунингдек, Бирлашган Миллатлар 
Ташкилоти билан 2024 йили Ўзбекис-
тонда “Иқлим миграцияси” мавзусида 
конференцияни ўтказиш режалашти-
рилган.

Давлатимиз раҳбари Халқаро меҳнат 
ташкилоти билан ҳамкорликда “Яшил 
бандлик” дастурини ишлаб чиқиш, Иқ-
лим ўзгаришининг бандликка таъсири-
ни моделлаштириш марказини ташкил 
этиш ташаббусини илгари сурди.

Иқлим муаммоларини самарали 
ечишга ёшларни фаол жалб қилиш 
учун мамлакатимиз БМТ Иқлим ўзга-
риши бўйича конференциясининг Ёш-
лар форумини ташкил этишга тайёр 
экани қайд этилди.

Ўзбекистон иқлим ўзгаришига қарши 
кураш бўйича умумбашарий ғояларга 
доимо содиқлигини тасдиқлаб, давла-
тимиз раҳбари келгуси йили Самарқанд 
халқаро иқлим форумини ўтказиш ва 
Марказий Осиё мамлакатларининг уму-
мий ёндашувлари ўз ифодасини топган 
БМТ Бош Ассамблеясининг алоҳида 
резолюциясини қабул қилишни қўллаб-
қувватлашга чақирди.

Сўзининг якунида Президент 
 Шавкат Мирзиёев Дубайдаги саммит 
натижалари сайёрамизнинг янада 

 барқарор, фаровон ва хавфсиз ке-
лажагини таъминлаш йўлида барча 
мамлакатлар ва халқларни яқинлаш-
тиришга хизмат қилишига ишонч бил-
дирди.

Ўзбекистон Республикаси Президен-
ти Шавкат Мирзиёев Бутунжаҳон иқлим 
саммити доирасида Европа тикланиш 
ва тараққиёт банки президенти Одиль 
Рено-Бассо, Малайзия Подшоҳи Сул-
тон Абдуллоҳ Риоятуддин Ал-Мустафо 
Биллоҳ Шоҳ, Мўғулистон Президенти 
Ухнаагийн Хурэлсух, Туркия Республи-
каси Президенти Режеп Таййип Эрдо-
ған, Индонезия Президенти Жоко Видо-
до, БМТ Бош котибининг ўринбосари, 
Чўлланишга қарши кураш конвенцияси 
ижрочи котиби Иброҳим Тиав ва Ҳин-
дистон Республикаси Бош вазири На-
рендра Моди билан учрашув ўтказди.

Европа тикланиш ва тараққиёт 
банки президенти Одиль Рено-Бассо 
билан учрашувда ушбу нуфузли мо-
лиявий институт билан амалий ҳам-
корликни кенгайтиришнинг долзарб 
масалалари кўриб чиқилди.

Учрашув аввалида давлатимиз раҳ-
бари жорий йил май ойида Самарқанд-
да ўтган ЕТТБ Бошқарувчилар кенгаши 
йиғилишининг самарали натижалари-
ни юксак баҳолади.

Банкнинг мамлакатимиздаги инвес-
тициялари 3,5 миллиард евродан ошга-
ни, лойиҳалар портфелининг 60 фоизи 
хусусий секторга тўғри келаётгани ало-
ҳида мамнуният билан қайд этилди.

Мамлакатимиз билан шериклик 
бўйича ишлаб чиқилаётган Шерик-
лик стратегияси, энг аввало, кичик ва 
ўрта бизнес, аёллар тадбиркорлигини 
ривожлантириш, давлат-хусусий ше-
риклик механизмларини жорий қилиш, 
банк соҳасида хусусийлаштириш, ир-
ригация тизимларини модернизация 
қилиш, йўл инфратузилмасини ривож-
лантириш каби йўналишларда ҳам-
корлик сифати ва кўламини салмоқли 
даражада оширишга хизмат қилишига 
ишонч билдирилди.

Мамлакатимизда қайта тикланувчи 
энергетикани ривожлантириш дасту-
рини амалга ошириш доирасида ҳам-
корликни кенгайтириш масалаларига 
алоҳида эътибор қаратилди.

Келгуси йилда Хорижий инвестор-
лар кенгаши навбатдаги йиғилишига 
тайёргарлик кўриш масалалари ҳам 
кўриб чиқилди.

Малайзия Подшоҳи Султон Абдул-
лоҳ Риоятуддин Ал-Мустафо Биллоҳ 
Шоҳ билан учрашувда Ўзбекистон би-
лан Малайзия ўртасидаги муносабат-
ларни, энг аввало, иқтисодий соҳада 
янада ривожлантириш масалалари 
муҳокама қилинди.

Икки томонлама алоқалар фаол-
лашгани мамнуният билан қайд этилди.

Ўзаро савдо ҳажми ошмоқда, иқти-
содиётнинг турли тармоқларида коо-
перация лойиҳалари ҳамда зиёрат 
туризми соҳасида дастурлар амалга 
оширилмоқда.

Шериклик кун тартибини аниқ ама-
лий мазмун билан бойитиш мақсадида 
келгуси йилда Ҳукуматлараро комис-
сия йиғилиши ҳамда қўшма бизнес-
форумини ўтказишга келишиб олинди.

Мўғулистон Президенти Ухнаагийн 
Хурэлсух билан учрашувда Ўзбекистон 
билан Мўғулистон ўртасидаги анъана-
вий дўстлик ва кўп қиррали ҳамкорлик 
муносабатларини янада ривожланти-
риш масалалари кўриб чиқилди.

2022 йил сентябрь ойида Самар-
қандда ўтган учрашув келишувларини 
амалга оширишга алоҳида эътибор қа-
ратилди.

Ўзаро савдодаги ижобий суръат 
мамнуният билан қайд этилди. Чорва-
чилик, озиқ-овқат, чарм, аграр, тўқима-
чилик ва бошқа тармоқларда ҳамкор-
лик учун кенг имкониятлар мавжуд.

Автомобиль ва ҳаво коммуника-
циялари, туризм, ҳудудлараро ва 
маданий-гуманитар алоқаларни мус-
таҳкамлаш каби соҳаларда шартнома-
ҳуқуқий асосларни такомиллаштириш-
дан манфаатдорлик билдирилди.

Келгуси йилда қўшма Ҳукуматлара-
ро қўмита ва Ишбилармонлар кенга-
шининг биринчи йиғилишларини ўтка-
зишга келишилди.

Ушбу учрашув якунлари бўйича ўза-
ро манфаатли ҳамкорликни янада кен-
гайтиришнинг “йўл харитаси”ни қабул 
қилишга аҳдлашиб олинди.

Туркия Республикаси Президенти 
Режеп Таййип Эрдоған билан учра-
шувда кенг кўламли стратегик шерик-
ликни янада кенгайтириш ва қўшма ин-
вестиция лойиҳаларини илгари суриш 
борасидаги долзарб масалалар муҳо-
кама қилинди.

Илгари олий даражада эришилган 
келишувларни амалга оширишга ало-
ҳида эътибор қаратилди.

Бўлажак олий даражадаги тадбир-
лар режаси, шу жумладан, Ўзбекис-
тон — Туркия Стратегик ҳамкорлик 
кенгашининг навбатдаги йиғилишини 
ўтказиш масалалари кўриб чиқилди.

Индонезия Президенти Жоко Видо-
до билан учрашувда икки мамлакат ўр-
тасидаги кўп қиррали муносабатларни 
янада ривожлантириш ва чуқурлашти-
ришнинг долзарб масалалари кўриб 
чиқилди.

Барча даражалардаги ўзаро му-
лоқотларнинг бугунги ҳолати ва икки 
томонлама савдодаги ижобий суръат 
мамнуният билан қайд этилди.

Самарали ҳамкорликни, шу жумла-
дан, иқтисодий соҳада “йўл харитаси”-
ни қабул қилиш орқали кенгайтириш 
бўйича ўзаро мувофиқлашган чора-
ларни давом эттиришдан иккала томон 
ҳам манфаатдор экани таъкидланди.

БМТ Бош котибининг ўринбосари, 
Чўлланишга қарши кураш конвенция-
си ижрочи котиби Иброҳим Тиав билан 
учрашувда ўтган ойда Самарқанд шаҳ-
рида дунёнинг 130 дан ортиқ мамла-
катлари делегациялари ҳамда нуфуз-
ли халқаро ташкилотлар раҳбарлари 
иштирокида ўтказилган БМТнинг Чўл-
ланиш бўйича конвенциясини амалга 
ошириш қўмитасининг 21-сессияси 

сермаҳсул бўлгани катта мамнуният 
билан қайд этилди.

2024 йилда Саудия Арабистонида 
бўлажак конференция давомида Чанг 
ва қум бўронлари бўйича Самарқанд 
декларациясини қабул қилиш масала-
сини биргаликда илгари суриш муҳим-
лиги таъкидланди.

Тошкент шаҳридаги Марказий Осиё 
иқлим ўзгариши университети негизи-
да илмий ҳамкорлик ва тадқиқотлар 
ўтказиш имкониятлари кўриб чиқилди.

Ҳиндистон Республикаси Бош вази-
ри Нарендра Моди билан учрашувда 
икки мамлакат ўртасидаги кўп қиррали 
ва ўзаро манфаатли ҳамкорликни яна-
да ривожлантириш масалалари муҳо-
кама қилинди.

Коммуникацион технологиялар, 
фармацевтика, фан ва таълим, соғлиқ-
ни сақлаш, анъанавий тиббиёт ва йога 
соҳаларида ҳамкорликни чуқурлашти-
риш ҳамда қўшма дастурларни амалга 
оширишга алоҳида эътибор қаратилди.

Шунингдек, давлатимиз раҳбари 
саммит доирасида Қозоғистон Прези-
денти Қосим-Жомарт Тоқаев, Тожи-
кистон Президенти Эмомали Раҳмон, 
Қирғизистон Президенти Садир Жапа-
ров, Франция Президенти Эммануэль 
Макрон, Япония Бош вазири Фумио 
Кисида, Черногория Президенти Мило 
Жуканович, Бирлашган Араб Амирлик-
лари Вице-президенти, Бош вазири, 
Дубай Амирлиги ҳокими Муҳаммад 
бин Рошид Ол Мактум, Бирлашган 
Араб Амирликлари Вице-президен-
ти Шайх Мансур Ол Наҳаён, Дубай 
Амирлиги валиаҳд шаҳзодаси Ҳамдан 
ибн Муҳаммад Ол Мактум, Футбол ас-
социациялари халқаро федерацияси 
(ФИФА) раҳбари Жанни Инфантино 
ҳамда бошқа бир қатор давлатлар ва 
халқаро ташкилотлар раҳбарлари би-
лан суҳбатлар ўтказди.

Ўзбекистон Президентининг Бир-
лашган Араб Амирликларига амалий 
ташрифи давом этмоқда. 

ЎзА

Асосий муҳокама ва мунозаралар 
атмосферага зарарли чиқиндилар 
ташланишини камайтириш, қазиб оли-
надиган анъанавий ёқилғилардан воз 
кечиш, ривожланаётган мамлакатлар-
ни муқобил энергияга ўтиши учун адо-
латли равишда маблағ билан таъмин-
лаш масалалари атрофида кечяпти. 

Иқлим ўзгариши муаммолари бу-
тун дунёга таъсир кўрсатмоқда, унинг 
оқибатлари аллақачон катта зарар 
келтириб, Барқарор ривожланиш мақ-
садларига таҳдид солмоқда ва инсо-
ният келажаги учун асосий муаммо-
га айланмоқда. Айнан шунинг учун 
 дунёнинг деярли барча мамлакатлари, 
асосий халқаро ташкилотлар ва фуқа-
ролик жамияти вакилларини жамлай-
диган ушбу форум иқлим ўзгаришига 
қарши курашиш ва оқибатларини юм-
шатиш, иқлим стратегиясини молия-
лаштириш ва “яшил” энергияга ўтишда 
халқаро миқёсдаги саъй-ҳаракатларни 
бирлаштиришда муҳим аҳамият касб 
этади. 

Дунёнинг кескин индустриал ривож-
ланиши, табиат қонуниятларига бўй-
сунмай, унинг ресурсларидан оқилона 
фойдаланмаслик, атмосферага беҳи-

Бошланиши 1-бетда

Муносабат

БОШ МАВЗУ – КЕЛАЖАК ТАШВИШИ
БМТнинг Иқлим ўзгариши бўйича доиравий  
конвенцияси (CОР28) иштирокчиларининг жорий йил  
30 ноябрь-12 декабрь кунлари Дубай шаҳрида бўлиб ўтаётган 
28-конференцияси доирасидаги Иқлим бўйича жаҳон 
саммити халқаро ҳамжамият эътиборини тортмоқда.

Иброҳимжон ФОЗИЛЖОНОВ,
иқтисодиёт фанлари бўйича фалсафа доктори 

соб миқдорда иссиқхона газлари чиқа-
рилиши иқлим ўзгаришига олиб келди. 
Бу эса, ўз навбатида, жаҳоннинг турли 
нуқталарида йилнинг тўрт фаслида 
ҳам ҳарорат кескин ўзгаришига, баъзи 
ерларда ҳалокатли ёғингарчиликлар, 
тошқин, бўрону тўфон каби офатларга, 
бошқа жойларда қурғоқчилик, чўлла-
ниш, ер деградацияси, ўрмон ёнғин-
лари ва бошқа экологик муаммоларга 
сабаб бўлмоқда. Жаҳон метеороло-
гия ташкилоти маълумотларига кўра, 
ҳозирги кунгача глобал йиллик ўрта-
ча ҳаво ҳарорати 1880 йилдагидан 1 
даража ортган. Ўзбекистонда худди 
шу давр учун ўртача йиллик ҳаво ҳа-
рорати 1,6 даража кўтарилган. Яъни 
исиш жадаллиги глобал миқёсда ку-
затилаётган ўртача суръатдан юқори. 
Сабаби Ўзбекистон иқлим ўзгариши 
таъсирига кўпроқ мойил бўлган мам-
лакатлар қаторига киради. 

Экспертлар фикрича, иқлим ўзга-
риши экотизимлар ҳолатига салбий 
таъсир кўрсатиши, Қорақалпоғистон, 
Бухоро, Хоразм каби ҳудудларда эко-
логик вазият кескинлашувига, йил 
мобайнида жазирама давр давомий-
лиги ортиши ва кучайиши натижасида 

 аҳоли ўртасида касалликлар кўпайи-
шига, шунингдек, бошқа табиат ҳоди-
салари — сел, тошқинлар тез-тез так-
рорланишига олиб келиши мумкин.

Иқлим ўзгариши билан боғлиқ ор-
тиб бораётган глобал таҳдидларнинг 
олдини олиш мақсадида 2015 йил 12 
декабрда Парижда БМТнинг Иқлим 
ўзгаришлари бўйича ҳадли конвенция-
си (ИЎДК)га бағишланган конферен-
циянинг 21-сессиясида Париж битими 
қабул қилинди ва 2016 йил 4 ноябрда 
кучга кирди. Ушбу битимнинг мақсади 
сайёрамизда глобал исишни индуст-
риал ривожланиш давридаги ўртача 
ҳароратга нисбатан Цельсий шкаласи 
бўйича 2 даражада сақлаб туриш ҳам-
да ҳароратнинг 1,5 даражагача ўсиши-
ни чеклашга эришишдан иборат. 2050 
йилга бориб, иссиқхона газларининг 
глобал ажратмаларини 40-70 фоиз 
камайтириш, 2100 йилгача эса 0 ёки 
манфий кўрсаткичга етказиш талаб 
этилади. 

Париж битимини ратификация 
қилиш Ўзбекистон учун қатор имко-
ниятлар тақдим этди. Хусусан, энер-
гия самарадорлиги ва энергия тежаш 
бўйича давлат дастурларини амалга 
оширишда иқлимий молиялаштириш 
ресурслари (грантлар)ни жалб қилиш, 
қайта тикланадиган энергия манбала-
рини ривожлантириш, ер-сув ресурс-
ларини бошқаришни яхшилаш, салбий 
экологик оқибатлар (Орол фожиаси, 
чўлланиш, қурғоқчилик)га қарши кура-
шиш кабилар шулар жумласидандир. 

 Париж битимида қатнашиш инвести-
ция ресурсларини жалб қилиш ҳамда 
халқаро молиявий институтлар ва до-
нор мамлакатларнинг кредитларини 
олиш учун индикатор саналади.

БМТнинг иқлим ўзгариши бўйича ҳу-
куматлараро экспертлар гуруҳи маълу-
мотларига кўра, сайёрамиз аср охири-
га келиб, 2,8 даражагача исиб кетиши 
мумкин. Шунинг учун қуруқ чақириқ ва 
баёнотлар беришнинг ўзи етарли эмас. 
Бугунги кунда жаҳон энергия истеъмо-
лининг 80 фоизи нефть, кўмир ва та-
биий газ ҳиссасига тўғри келади. Шу 
билан бирга, Глазгодаги CОР 26 сам-
мити фақат кўмирдан фойдаланишни 
босқичма-босқич камайтиришни на-
зарда тутади, нефть ва газнинг кела-
жаги эса кун тартибига кирмай қолди. 
Иқлимшунослар фикрича, дунё мам-
лакатлари Париж келишувида қайд 
этилмаган глобал чиқиндиларнинг асо-
сий манбаи — қазиб олинадиган ёқил-
ғилардан босқичма-босқич воз кечишга 
рози бўлиши керак. Асосий мақсад — 
2030 йилга келиб, 2019 йилдагига нис-
батан заҳарли ис газлари миқдорини 43 
фоиз камайтириш йўлларини белгилаб 
олиш. Шунга асосланиб, CОР28да иқ-
лимшунос олимлар керакли чораларни 
белгилаш ва йўналишларни тўғрилаш 
учун Париж келишувларининг биринчи 
глобал таҳлилини ўтказиш таклифла-
рини илгари суриши кутилади. 

CОР28 президенти, БАА саноат 
ва технологиялар вазири, Абу Даби 
миллий нефть компанияси (АДНОC) 

раҳбари ва “Масдар” компанияси ди-
ректорлар кенгаши раиси Султон бин 
Аҳмад Ал-Жобир айтганидек, “кела-
жакнинг энергия тизими”ни қурмасдан 
туриб, нефть ва газдан воз кечишнинг 
иложи йўқлигини ҳамма тушунади. Акс 
ҳолда, бу глобал иқтисодий инқирозни 
келтириб чиқариш таҳдидини ошира-
ди. Шу боис, саммитдаги мунозаралар 
қайта тикланувчи энергия технология-
ларини жорий этишни тезлаштириш 
мавзуларига бағишланади. Ушбу мақ-
садлар 2030 йилга келиб, қайта тик-
ланадиган энергия ишлаб чиқаришни 
уч баравар, 2030 йилгача энергия са-
марадорлиги суръатини икки баравар 
ошириш ва “яшил” водородга ўтишни 
илгари суришни ўз ичига олади.

Айни пайтда муаммо шундаки, тоза 
энергияга ўтиш борасида бугунги кунга-
ча ривожланган иқтисодиётлар илгари-
лаб кетган. Аммо дунёнинг қолган қис-
ми, энг йирик ифлослантирувчи, кўмир, 
газ ва нефтдан кенг фойдаланаётган 
давлатлар молиявий кафолатлар ёки 
имтиёзларсиз ҳеч қандай мажбурият-
ларни олмайди. Натижада таҳлилчилар 
фикрича, қашшоқликдан чиқиш йўлини 
таъминлайдиган “адолатли энергияга 
ўтиш”ни тан олмасдан, глобал иқлим ке-
лишуви ҳақида гапиришга эрта.

Бугун бу борадаги музокараларни 
“иқлим адолати” ғоясига асосланган 
БМТнинг иқлим ўзгариши тўғрисидаги 
конвенцияси таъминлайди. Унга кўра, 
зарарли чиқиндиларни ҳавога энг кўп 
чиқараётган ва буҳронга сабабчи бў-
лаётган масъул ва бой давлатлар дун-
ёнинг қолган қисмига молиявий ва тех-
нологик ёрдам кўрсатиши керак. Бироқ 
ривожланган давлатлар ваъда қилин-
ган йиллик 100 миллиард долларлик 
ёрдамни бера олмагани учун бу йўна-
лишдаги музокаралар тўхтатилди. Ху-
сусан, бу ваъда бор-йўғи 83 миллиард 
доллар сафарбар қилинган 2020 йил-
дан буён бажарилмаяпти. 

БМТ ҳисоб-китобларига кўра, 
2030 йилга келиб, иқлим ўзгариши-
га мослашиш саъй-ҳаракатларини 
молиялаштириш ва ривожланаётган 
мамлакатларга тегишли ёрдам учун 
ҳар йили 200 миллиард доллардан 
ортиқ маблағ талаб қилинади. Шу 
боис, ҳозирги вақтда иқлим ўзгари-
шига қарши курашда маблағларни 
жамлаш учун мўлжалланган глобал 
тузилмани яратиш масаласи дол-
зарб бўлиб қолди.

Иқлим офатлари қурбонларига “йў-
қотишлар ва зарарлар”ни қоплашга 
мўлжалланган жамғармани ташкил 
этиш тўғрисидаги қарор Шарм аш-
Шайх (Миср)да бўлиб ўтган CОР27 
саммитининг муҳим натижаси бўлган-
ди. Бироқ  бу масала бўйича якуний 
консенсусга ҳали эришилгани йўқ. 
Яъни жамғарма маблағидан ривожла-
наётган мамлакатларми ёки энг заиф 
давлатлар кўпроқ фойдаланиши юза-
сидан келишмовчилик бор. Боз усти-
га, халқаро ҳамжамият бундай фонд 
қайси молия институти таркибида бў-
лишини келишиб олиши керак. Ривож-
ланаётган мамлакатлар эса мустақил 
молия институтини яратишни таклиф 
қилмоқда.

Марказий Осиёнинг барча мамла-
катлари иқлим ўзгариши билан боғлиқ 
жиддий муаммоларни бошдан кечир-
моқда. Орол денгизи қуриши туфайли 
минтақада ҳукм сураётган экологик 
инқирозни бутун дунё яхши билади. 
Бугун Ўзбекистон юзага келган вазият-
да юксак масъулият билан иш тутмоқ-
да. Мамлакатда “яшил” кун тартибини 
илгари суриш, иқтисодиётнинг асосий 
тармоқларини иқлим ўзгаришига мос-
лаштириш, углерод нейтраллигига 
эришиш ва қайта тикланадиган энер-
гия улушини оширишга қаратилган 
кенг кўламли амалий дастурлар оши-
рилмоқда.

Мамлакатимиз ушбу саъй-ҳаракат-
лар билан бир қаторда, глобал эко-
логик муаммоларга қарши курашиш 
бўйича кўп томонлама саъй-ҳаракат-
ларда фаол иштирок этмоқда. Яқинги-
нада Ўзбекистон БМТнинг чўлланишга 
қарши кураш тўғрисидаги конвенцияси 
ижросини кўриб чиқиш қўмитасининг 
130 дан ортиқ давлат делегациялари 
иштирок этган 21-йиғилишига мезбон 
бўлгани бежиз эмас. 2024 йилда мам-
лакатимизда иқлим бўйича халқаро 
форум бўлиб ўтади, унда БМТ Бош 
Ассамблеясининг иқлим таҳдидлари-
га қарши курашиш бўйича Марказий 
Осиё давлатларининг саъй-ҳаракат-
ларини қўллаб-қувватлаш бўйича ре-
золюцияси лойиҳаси муҳокама қили-
нади. Буларнинг барчаси Ўзбекистон 
иқлим ўзгаришига қарши кураш бўйича 
халқаро саъй-ҳаракатларда фаол эка-
нига далилдир. Мамлакат раҳбарияти-
нинг бу борадаги ташаббуслари кўплаб 
давлатларда ва йирик халқаро плат-
формаларда қўллаб-қувватланмоқда. 
Ушбу саъй-ҳаракатларнинг барчаси 
бугунги кунимиз ва келажак авлодлар 
учун ғамхўрлик намунаси, десак тўғри-
роқ бўлади. 

Марказий Осиёнинг барча мамлакатлари иқлим 
ўзгариши билан боғлиқ жиддий муаммоларни бошдан 
кечирмоқда. Орол денгизи қуриши туфайли минтақада 
ҳукм сураётган экологик инқирозни бутун дунё яхши 
билади. Бугун Ўзбекистон юзага келган вазиятда юксак 
масъулият билан иш тутмоқда. Мамлакатда “яшил” 
кун тартибини илгари суриш, иқтисодиётнинг асосий 
тармоқларини иқлим ўзгаришига мослаштириш, 
углерод нейтраллигига эришиш ва қайта тикланадиган 
энергия улушини оширишга қаратилган кенг кўламли 
дастурлар амалга оширилмоқда.

БМТ ҳисоб-китобларига кўра, 2030 йилга келиб, иқлим 
ўзгаришига мослашиш саъй-ҳаракатларини молиялаштириш  
ва ривожланаётган мамлакатларга тегишли ёрдам учун ҳар 
йили 200 миллиард доллардан ортиқ маблағ талаб қилинади.

Ўтган даврда жамиятимизнинг сиёсий-
ҳуқуқий, ижтимоий-иқтисодий, маданий-
маърифий манзараси бутунлай ўзгарди. 
Эркинлик ва очиқлик, қонун устуворлигини 
таъминлаш сиёсатимизнинг асосий йў-
налишига айланди. Ҳар бир фуқаро учун 
муносиб турмуш шароити ва замонавий 
инфратузилма ташкил этиш, малакали 
тиббий хизмат кўрсатиш, сифатли таълим, 
ижтимоий ҳимоя тизими яратиб бериш 
ҳаётий мақсадга йўғрилди. Шунга монанд 
равишда юртдошларимизнинг сиёсий онги, 
ҳуқуқий маданияти ошди. Қисқача айтган-
да, Конституциямиз қабул қилинган давр-
дан буён дунёда, жамиятимизда кўп нарса 
ўзгарди, янгиланди. 

Шу боис, Конституциямизни янада 
такомиллаштириш ташаббуси фаол қўл-
лаб-қувватланди. Зеро, мамлакатимизда 
халқ ҳокимиятини мустаҳкамлаш, давлат 
бошқарувини янада демократлаштириш, 
фуқаролик жамияти институтлари ролини 
ошириш, давлат органларининг халқ би-
лан бевосита мулоқот асосида фаолият 
юритишини кафолатлаш ҳаётий эҳтиёжга 
айланган эди. Айниқса, ижтимоий ҳимоя 
масалаларида янгилик қилиш, ислоҳот-
ларни янги босқичга кўтариш зарурати 
юзага келганди. 

Янгиланган Конституциямиз биринчи 
маротаба халқимиз таклифларидан келиб 
чиқиб шаклланди. Уни юртдошларимизнинг 
ўзи тузди, уларнинг муаллифлиги асосида 
ишлаб чиқилди, десак тўғри бўлади. Бу Бош 
қонунимиз қадрини, унга меҳрни ниҳоятда 
оширди. Унда одамларимизнинг хоҳиш-иро-
даси, орзу-интилишлари ўз аксини топди. 

Конституциямизнинг янги таҳрирда қа-
бул қилиниши инсон ҳуқуқ ва манфаатла-
рини ҳимоялаш йўлидаги ислоҳотлар даво-
мийлигини таъминлаш, янги Ўзбекистонни 

Конституция башарият ҳаётида илк 
бор инсоннинг озод ва эркин яшаш, 
мулкка эга бўлиш, таълим олиш, меҳ-
нат қилиш, сайлаш ва сайланиш каби 
ҳуқуқларини, сўз ҳамда эътиқод эркин-
ликларини олий қадрият даражасига 
кўтарди.

Мустақиллигимизнинг илк даврида қа-
бул қилинган Конституциямиз ҳам шахс, 
жамият ва давлат ўртасидаги муносабат-
ларда ўзаро ҳуқуқ ва мажбуриятлар ҳам-
да уларнинг кафолатларини аниқ-равшан 
белгилаб берди. Бош қонунимиз жинси, 
ирқи, миллати, тили, дини, ижтимоий ке-
либ чиқишидан қатъи назар, юртимиз фу-
қаролари тенглигининг кафолатланишини 

бунёд этишда тарихий аҳамиятга эга бўл-
ди. Инсонни қадрлашга йўналтирилаётган 
изчил сиёсат Конституция меъёрларининг 
рўёбга чиқишида ҳаётий аҳамиятга эга бў-
лаётгани ҳам айни ҳақиқат. 

Янги нормалар инсон 
қадри учун

Конституцияда давлат қурилишининг 
янги стратегик мақсади ижтимоий давлат 
қуриш экани белгилаб берилди. Ижтимоий 
адолат ва бирдамлик тамойиллари жорий 
этилиши орқали эса жамиятда тенглик му-
ҳити яратилишига эришилади.

Ўзбекистон ўзини ижтимоий давлат деб 
эълон қилди. Давлатнинг бу борадаги маж-
буриятлари билан боғлиқ нормалар 3 баро-
бар ошди. Инсон ҳуқуқ ва эркинликлари ҳи-
моясида мутлақо янги механизмлар жорий 
этилди. Ижтимоий ҳимоя тизими кафолатла-
ри Конституция даражасида мустаҳкамла-
ниши тарихий ютуқ сифатида баҳоланди. 
Бунга биз ҳудудларда, маҳаллалардаги уч-
рашувларда кўп бор гувоҳ бўлдик.

Ижтимоий давлат деганда қандай 
давлатни тушунамиз? Халқнинг тинчли-
ги, соғлиғи, билими, таълим-тарбиясини, 
уй-жойли бўлиши ҳамда бандлигини таъ-
минлайдиган, меҳнати учун муносиб ҳақ 
тўлайдиган давлат назарда тутилади. Энг 
асосийси, Бош қонунимизда Ўзбекистон 
ижтимоий давлат экани биринчи модда-
даёқ қатъий белгиланди. Кейинги мод-
даларда ҳам бу қоида ўз аксини топди. 
Хусусан, ҳар ким меҳнатга ҳақ тўлашнинг 
белгиланган энг кам миқдоридан кам бўл-
маган тарзда адолатли ҳақ олиш ҳуқуқига 
эга экани кафолатланди.

Давлат фуқароларни ишсизликдан 
ҳимоялаш, камбағалликни қисқартириш 

 чораларини кўриши белгиланди. Ўзбе-
кистон фуқаролари тиббий ёрдамнинг ка-
фолатланган ҳажмини давлат ҳисобидан 
олишга ҳақли экани кафолатланди.

Умуман, давлатнинг ижтимоий соҳада-
ги мажбуриятлари билан боғлиқ нормалар 
кўпайди. Бу янгиланган Конституциямиз 
халқимизга янада фойдали бўлишини анг-
латади.

Энг ишончли ҳимоя

Аҳоли турмуш фаровонлигини оши-
риш, биринчи навбатда, камбағалликни 
қисқартиришни, фуқароларнинг ижтимоий-
иқтисодий фаоллигини кўтаришни тақозо 
қилади. Кам даромадли оилаларни кам-
бағалликдан чиқармасдан, уларнинг жа-
миятга муносабати, умумий дунёқарашини 
ўзгартирмай туриб, турмуш сифатини ях-
шилаш мушкул масала. Чунки камбағаллик 
халқнинг соғлиғи, давлатнинг имкониятла-
ри, фуқароларнинг устувор ҳуқуқлари таъ-
минланиши, умумий салоҳияти билан чам-
барчас боғлиқ масаладир. Шу жиҳатдан 
айтадиган бўлсак, камбағалликни қисқар-
тириш бўйича ислоҳотлар самарадорлиги, 
давомийлиги Конституциямизда кафолат-
ланди.

Ўзбекистонда яқин йилларгача камба-
ғаллик расман тан олинмаган. Натижада 
унга қарши бирор амалий чора кўрилмаган. 
Президентимиз эса мамлакатда камбағал 
қатлам борлигини расман тан олди, фуқа-
роларни камбағалликдан чиқариш бўйича 
саъй-ҳаракатлар бошланди. 

Камбағалликка барҳам беришнинг му-
ҳим шартларидан бири аҳолини иш билан 
таъминлашдир. Тўғри, ишсизлик, камба-
ғаллик ҳамон бор. Камбағалликни қис-
қартириш осон ва бирданига бўладиган 
жараён эмас. Унга қарши курашиш тизим-
ли бўлиши лозим. Айнан мана шу жиҳат 
Конституциямизда мустаҳкамлаб қўйилди. 
Давлат ўз фуқароларини иш билан таъмин-
лаш, уларни камбағаллик ботқоғидан чиқа-
риш, профессионал касб ўргатиш масъу-
лиятини ўз зиммасига олди. 

Депутат сифатида ҳудудларга бор-
ганда, маҳаллалардаги ҳаётнинг ичига 
кириб  таҳлил қилганда, бир оиладаги 
вазиятни ўзгартириш, аҳоли даромад-
ларини ошириш қанча ресурс ва меҳнат 
талаб этишини чуқур тушуняпмиз. Дав-
латнинг катта ресурс ва имкониятлари 
шу йўналишга сарфланаётган экан, бу 
борадаги ишлар тизимли тус олиши ло-
зим, қандайдир сабаблар билан тўхтаб 
қолиши керак эмас. Конституциямиз 
ушбу йўналишда ҳам кўплаб муаммо-
ларга кескин чора кўришда энг муҳим ва 
тўғридан-тўғри ишлайдиган ҳужжат бў-
лишига шубҳа йўқ.

Мана шу меъёр ҳам Конституциямизнинг 
муҳим ютуқли жиҳатларидан бири, деб би-
ламиз. Чунки камбағалликни қисқартириш 
борасида бошланган изчил, шу билан бир-
га, осон бўлмаган давлат сиёсати тўхтаб 
қолмаслиги кафолати мустаҳкамланди. 

“Ўзбекистон — 2030” стратегиясига му-
вофиқ, 2026 йилга қадар камбағалликни 
2022 йилдагига нисбатан икки баробар, 

2030 йилга қадар эса кескин қисқартириш 
режалаштирилмоқда. Шу асосда ижти-
моий ёрдамнинг янги ва самарали меха-
низмлари жорий этилди. Бу борада “Темир 
дафтар”, “Аёллар дафтари” ва “Ёшлар 
дафтари”ни, уларга киритилган фуқаролар 
билан тизимли ишлаш йўлга қўйилганини 
алоҳида таъкидлаш лозим. Энг муҳими, 
одамларда эркин меҳнат қилиш, ишбилар-
монлик ва тадбиркорлик ҳисобидан камба-
ғалликдан чиқиш тажрибаси ва кўникмаси 
шаклланмоқда. 

Шундан келиб чиқиб, биз фаолиятимиз-
да “Ижтимоий ҳимоя ягона реестри”га кир-
ган аҳоли ва ёш оилаларга яратилаётган 
имкониятлар, минимал истеъмол харажат-

лари билан боғлиқ камчиликлар таҳлили 
каби электорат манфаатларига доир маса-
лаларга алоҳида эътибор қаратяпмиз.

Мамлакатнинг тобора юксалаётган 
иқтисодий салоҳиятидан аҳолининг кам 
таъминланган қатламлари турмуш да-
ражаси ва ҳаёт сифатини ошириш йў-
лида фойдаланиш керак. Ресурслар 
тўғри сарфланиши халқ манфаатларига 
хизмат қилади. Халқимизнинг турмуши 
яхшиланиши кўп жиҳатдан шу масалага 
ҳам боғлиқ. Шунинг учун Конституция-
мизда давлат қурилишининг янги стра-
тегик мақсади ижтимоий давлат қуриш 
экани белгилаб берилгани партиямиз 
нуқтаи назарига кўра, ҳар томонлама 
тўғри бўлади.

Ҳуқуқлар кафолати – 

орзулар рўёби

Уй-жойли бўлиш халқимиз учун ҳаёт-
даги энг муҳим, энг эзгу мақсадлардан. 
Шу масаланинг Конституциямизда акс 
этиши, ўйлайманки, ҳар бир юртдоши-
мизни мамнун қилади. Ҳар ким уй-жойли 
бўлиш ҳуқуқига эгалиги олий ҳуқуқ дара-
жасига кўтарилди. Айтиш керакки, дунё 
конституцияларида бундай меъёрлар 
кам учрайди.

Бу масалада 20-25 йил давомида шаҳар 
жойларда ҳам, қишлоқларда ҳам муаммо-
лар тўпланиб қолган эди. Бир уйда 2-3 оила 
сиқилиб яшаётган ҳолатлар оз эмасди. Оқи-
батда бундай оилаларда бошқа  муаммолар 

ҳам келиб чиқарди. Шунинг учун бу маса-
лага эътибор кучайди. Аҳолига муносиб 
турмуш шароити яратиш мақсадида турар 
жойлар қурилмоқда. Ўтган йили 60 минг хо-
надонли кўп қаватли уйлар барпо этилди. 
“Янги Ўзбекистон” массивларини қуриш дас-
тури бошланди. Конституциямизда уй-жой 
таъминоти бўйича мустаҳкамланган меъёр-
нинг  амалга ошиши ана шундай муаммолар 
билан юрган қанчадан-қанча юртдошлари-
мизни қувонтирди. 

Конституцияга кўра, ҳеч ким суднинг қа-
рорисиз ва қонунга зид тарзда уй-жойидан 
маҳрум этилиши мумкин эмас. Уй-жойидан 
маҳрум этилган мулкдорга уй-жойнинг қий-
мати ҳамда у кўрган зарарларнинг ўрни 
қонунда назарда тутилган ҳолларда ва тар-
тибда олдиндан ҳамда тенг қийматда қоп-
ланиши таъминланади.

Давлат уй-жой қурилишини рағбатлан-
тиради ва уй-жойга бўлган ҳуқуқнинг амал-
га оширилиши учун шарт-шароит яратади. 
Аҳолининг ижтимоий жиҳатдан эҳтиёж-
манд тоифаларини уй-жой билан таъмин-
лаш тартиби қонун билан белгиланади ва 
бу Ўзбекистон ижтимоий давлатга айлани-
шига хизмат қилувчи жуда муҳим, ҳаётий 
меъёрлардан биридир. 

Жамият тараққиёт билан юзлашгани 
сари одамларнинг онги, дунёқараши ҳам 
ўзгаради. Бу табиий ҳол. Бугун халқимиз 
хаёлий орзулар билан эмас, реал мақсад-
лар билан яшамоқда. Кўпчилик эртага, 
умуман, келажакда эмас, айнан бугун им-
коният ва кафолатларга эга бўлишни ис-
тайди. Шунинг учун ижтимоий, иқтисодий 
ҳуқуқлар кафолатланиши жуда муҳим. 

Аниқ мисолларга тўхталайлик. Консти-
туциямизда ҳар бир шахс меҳнат қилиш, 
эркин касб танлаш, адолатли меҳнат ша-
роитларида ишлаш ва қонунда кўрсатил-
ган тартибда ишсизликдан ҳимояланиш 
ҳуқуқига эга экани, суд ҳукми билан та-
йинланган жазони ўташ ёки қонунда кўр-
сатилган бошқа ҳоллардан ташқари маж-
бурий меҳнат тақиқланиши белгиланган. 
Болаларимиз керакли билимга эга бўли-
ши учун таълим тизимидаги муаммоларни 
ҳал қилиш билан боғлиқ қатор меъёрлар 
ҳам Бош қонунимиздан жой олди. Айниқ-
са, боланинг то вояга етгунча илм олиши, 
тарбияси, саломатлиги учун ота-она жа-
вобгар экани билан боғлиқ меъёрлар ҳам 
белгилангани қатор ижтимоий масалалар-
ни ҳал қилади.

Ҳар бир мамлакатда сифатли тиббиёт 
тизими мавжудлиги жуда муҳим. Фуқаро-
лар зарур пайтларда тиббий хизмат учун 
давлатга суяна олиши лозим. Шу сабабли 
Конституцияда фуқаролар давлат ҳисо-
бидан тиббий ёрдамнинг кафолатланган 
ҳажмини олишга ҳақли экани белгиланиши 
фуқароларда давлатга ишончни оширади, 
деб ўйлайман. 

Конституциямизга мувофиқ, давлат тиб-
биёт соҳасига оид энг муҳим вазифаларни 
ўз зиммасига олиши оналар ва болалар 
ўлими, юқумли касалликлар таҳдидини 
бартараф этишда муҳим ўрин тутади.

Юқоридаги мисоллардан яққол сези-
ладики, янгиланган Конституциямиз хал-
қимизнинг бугунги ҳаёти ва эҳтиёжларига 
янада яқинлашди. Бу сизу бизнинг ҳуқуқ 
ва манфаатларимизни кафолатлабгина 
қолмай, жамиятимизда ижтимоий бир-
дамлик руҳини кучайтиради. Содда қилиб 
айтганда, бу Конституциямиз янги Ўзбе-
кистон қандай мамлакат бўлиши ҳақидаги 
саволларга жавоб бўлди. 

Улуғбек ИНОЯТОВ,
Олий Мажлис Қонунчилик 
палатаси Спикери 
ўринбосари

ТОТУВЛИК ВА ²АМЖИ²АТЛИК ГАРОВИ
Ғайратулла ШУКУРОВ,
Маданият вазирлиги 
ҳузуридаги Миллатлараро 
муносабатлар ва хорижий 
мамлакатлар билан 
дўстлик алоқалари қўмитаси 
ахборот хизмати раҳбари

эътироф этди ва замонавий демократик 
тараққиёт учун замин яратди. 

Янги таҳрирда қабул қилинган Конс-
титуциямизда эса Ўзбекистон ҳудудида 
истиқомат қилувчи барча миллат ва элат-
ларнинг тили, урф-одат ва анъаналари 
ҳурмат қилиниши таъминланиши, улар-
нинг ривожи учун шароит яратилиши, 
мамлакатимизнинг барча фуқаролари бир 
хил ҳуқуқ ва эркинликларга эгалиги ва қо-
нун олдида тенглиги белгилаб қўйилди.

Президентимизнинг “Ўзбекистоннинг 
бойликлари кўп, лекин энг катта бой-
лик, энг юксак қадрият — жамиятда 
ҳукм сураётган тинчлик, миллатлара-
ро дўстлик ва ҳамжиҳатликдир”, деган 
гапи кўпмиллатли халқимиз юрагидан жой 
олган. Боиси, бугун юртимизда 130 дан 
ортиқ миллат ва элат, 16 та диний конфес-
сия вакиллари ҳамжиҳатликда, бир оила 
фарзандларидек яшаб, мамлакат тарақ-
қиётига муносиб ҳисса қўшиб келмоқда. 

Мустақиллик арафасида тинчлик ва 
барқарорликни таъминлаш учун сиёсий, 
иқтисодий вазиятни изга солиш билан 
бирга, миллатлараро муносабатларнинг 
барқарор тизимини яратиш, одамларда 
эртанги кунга ишонч, бир-бирига нисбатан 
аҳил-иноқлик, оқибат туйғусини уйғотиш 

зарур эди. Бу борада, биринчи навбат-
да, Ватанимизда яшаётган турли миллат 
вакиллари ўртасида ўзаро ҳурмат, тенг 
ҳуқуқлилик ва ҳамжиҳатликни мустаҳ-
камлашга, унинг қонуний асосларини яра-
тишга жиддий эътибор қаратилди. 

Миллий сиёсатни бевосита ҳаётга 
татбиқ этаётган ташкилотлардан бири 
Ўзбекистон Республикаси Маданият ва-
зирлиги ҳузуридаги Миллатлараро му-
носабатлар ва хорижий мамлакатлар 
билан дўстлик алоқалари қўмитаси ҳи-
собланади. Бугун қўмита “Халқ диплома-
тияси” механизмидан фаол фойдалан-
ган ҳолда тинч, фаровон ҳаётни асраш, 
хорижий мамлакатлар билан дўстона 
муносабатлар ва маданий-маърифий 
алоқаларни ривожлантириш, чет элда-
ги ҳамюртлар билан яқин ва ўзаро ман-
фаатли муносабатларни йўлга қўйишга 
салмоқли ҳисса қўшмоқда. 

Ҳозир юртимизда 156 та миллий ма-
даний марказ фаолият кўрсатяпти. Улар 
мамлакатимизда истиқомат қилаётган 
бошқа миллатлар қадриятларини асраб-
авайлаш, урф-одат ва анъаналари бар-
давомлигини таъминлаш баробарида, 
ёшларимизни ўзга элатлар маданиятини 
ҳурмат қилиш руҳида тарбиялашга муно-
сиб ҳисса қўшиб келмоқда. 

Мамлакатимизда миллатлараро му-
носабатларни мустаҳкамлаш, турли мил-
лат вакилларига муносиб шароит яратиб 
беришга мунтазам аҳамият қаратилади. 
Хусусан, Президентимизнинг 2019 йил 15 
ноябрдаги “Миллатлараро муносабатлар 
соҳасида Ўзбекистон Республикаси дав-
лат сиёсати концепциясини тасдиқлаш 
тўғрисида”ги фармони билан миллат-
лараро муносабатлар соҳасида давла-
тимиз сиёсатининг муҳим йўналишлари 
белгилаб олинди. Унда асосий эътибор 
инсон ва фуқароларнинг ҳуқуқлари, эр-
кинликлари ва қонуний манфаатларини 
таъминлашга, миллат ва элатларнинг эт-
ник-маданий ўзига хослигини сақлашга, 
жамиятда миллатлараро бағрикенглик, 

тотувлик ва тинчликни асрашга йўналти-
рилган.

Конституциямизда фуқароларнинг тенг 
ҳуқуқлилигига эътибор қаратилиб, “Ўзбе-
кистон халқини миллатидан қатъи назар, 
Ўзбекистон Республикасининг фуқаролари 
ташкил этади”, деб белгилаб қўйилган. “Ўз-
бекистон халқи” тушунчаси эса мамлакати-
мизда яшаб, ягона мақсад йўлида меҳнат 
қилаётган турли миллат ва элатларга ман-
суб кишилар ўртасидаги ўзаро ҳурмат, дўст-
лик ва ҳамжиҳатлик учун маънавий асос 
бўлиб хизмат қилади. 

Ана шундай оқилона сиёсат натижаси-
да юртимизда истиқомат қилаётган турли 
миллатга мансуб фуқаролар жамиятимиз 
ижтимоий, сиёсий, маънавий ҳаётида 
фаол иштирок этиб, мустақиллигимизни 
мустаҳкамлаш, давлатимизнинг буюк ке-
лажагини таъминлаш йўлида самарали 
меҳнат қилмоқда. Улар Ўзбекистонни ўз 
Ватани, тақдирини шу юрт тақдири билан 
туташ, миллий маданиятлари ривожини 
мамлакатимиз тараққиётининг узвий қис-
ми, деб билмоқда.

Мамлакат аҳолисининг кўпмиллатли 
бўлиши унинг бирлиги ва барқарорлиги-
га рахна солади, деган қараш азалдан 
мавжуд. Агар жамиятда турли миллатга 
мансуб кишиларнинг тенглиги таъминлан-
маса, ҳақ-ҳуқуқлари эътироф этилмаса, 
тили, урф-одатлари камситилса, миллат-
лараро низолар келиб чиқиши мумкин. 
Европада ҳам, Осиё мамлакатларида ҳам 
бунга мисоллар кўп.

Истиқлолнинг илк йилларида давла-
тимизда ишлаб чиқилган миллий сиё-
сат асосини турли миллатга мансуб 
фуқароларимизнинг тенг ҳуқуқлилигини 
таъминлаш, ўқиш ва ишлаши учун тенг 
имконият ва шароитлар яратиш ташкил 
этади. Бу сиёсат барча қонунларимизда 
ўз ифодасини топган. Конституциямиз-
да Ўзбекистон Республикаси ўз ҳуду-
дида истиқомат қилувчи барча миллат 
ва элатларнинг тиллари, урф-одатлари 
ҳурмат қилинишини таъминлаши, улар-

нинг ривожланиши учун шароит яратиши 
белгиланган.

Мамлакатимизда таълим ўзбек ва қо-
рақалпоқ тилларидан ташқари рус, тожик, 
қозоқ, қирғиз ва туркман тилларида ҳам 
олиб борилади. Ана шу тилларда ҳам 
ўрта, ҳам олий таълим олиш имконияти 
мавжуд. Бундан ташқари, кўпгина мада-
ният марказларида якшанба мактаблари 
очилган. Уларда она тили ва давлат тили, 
урф-одат ва анъаналар, маданият ва 
санъат ўргатилади. Бундай машғулотлар 
халқ таълими бўлимлари билан келиш-
ган ҳолда умумтаълим мактабларида ёки 
марказларнинг ўзида якшанба кунлари 
ташкил қилинади. Бугунги кунда корейс 
маданият марказлари ассоциацияси, рус, 
арман, яҳудий, поляк, грек, грузин, хитой, 
татар ва бошқа марказларда ана шундай 
мактаблар муваффақиятли иш олиб бор-
моқда.

Шунингдек, газета ва журналлар тур-
ли тилларда чоп этилаётгани, махсус ра-
диоэшиттиришлар эфирга узатилаётгани, 
Ўзбекистон Миллий телерадиокомпания-
си орқали мамлакатимиз халқлари тил-
ларидаги кўрсатувлар мунтазам равишда 
намойиш этилиши, албатта, давлатимиз 
миллий сиёсати инсонийликка, демокра-
тияга асосланганининг ёрқин ифодасидир. 

Қўмитамиз томонидан умумхалқ бай-
рамларига бағишланган концертлар ва 
театрлаштирилган томошалар қатори 
миллий маданий марказлар билан бирга, 
турли маданий-маърифий тадбирлар ўт-
казиб турилади. Улар орасида конферен-
циялар, семинарлар, давра суҳбатлари, 
концертлар, кўргазмалар, анъанавий мил-
лий байрамлар бор. Жумладан, руслар-
нинг “Масленица”, арманларнинг гуллар 
байрами — “Вардавар”, полякларнинг ҳо-
сил байрами — “Дожинки”, корейсларнинг 
“Чхусок”, татар ва бошқирдларнинг “Са-
бантуй”, грекларнинг “Охи” сингари бай-
рамлари мунтазам нишонлаб келинмоқда.

Миллийлик, миллий ғурур, миллий иф-
тихор, деган тушунчалар бор. Кўпинча бу 

тушунчаларга байналмилалчилик туйғуси-
ни қарама-қарши қўйишади. Аслида, улар 
бир-бирига зид эмас, аксинча, бир-бирини 
тўлдиради. Шўролар даврида миллий туй-
ғулар поймол этилди, миллий ғурурни ўс-
тирадиган барча қадриятлар тақиқланди 
ёки йўқ қилинди. “Миллатчи” деган тамға 
юзлаб зиёлиларимизнинг ҳаётига зомин 
бўлди. Бир неча авлод сохта байналми-
лалчилик ғоялари таъсирида улғайди. 
Аслида, ҳақиқий байналмилалчилик мил-
латпарварликдан, ўз тилини ва қадрият-
ларини севишдан бошланади.

Қрим-татар халқининг атоқли фарзан-
ди, олим, Ўзбекистонда хизмат кўрсат-
ган фан арбоби Февзи Ёқубов шундай 
деб ёзади: “Жаҳон цивилизацияси ютуқ-
лари ҳақида гапирганда, одатда Юно-
нистон ва Италиянинг фанга, Англия ва 
Франциянинг маданиятга, Германия ва 
Американинг техникага, Япония ва Шве-
циянинг технологияга қўшган ҳиссаси 
тилга олинади. Агар бу рўйхатни давом 
эттириб, эзгулик, тинчлик, яқинларга 
меҳр-муҳаббат туйғулари борасида га-
пирадиган бўлсак, албатта, биринчи қа-
торга Ўзбекистонни ёзиш зарур. Агар бу 
бебаҳо инсоний қадриятлар масаласида 
халқлар ва мамлакатларга баҳо берила-
диган бўлса, шубҳасиз, энг юксак баҳога 
ўзбек халқи ва Ўзбекистон сазовор бў-
лар эди”.

Мамлакатимизда ўтган давр мобай-
нида амалга оширилаётган барча ис-
лоҳотлар замирида Конституциямизда 
белгилаб берилган қоида ва тамойиллар 
устуворлик касб этди, дея оламиз. 

Ҳар бир давлат ўз истиқлол ва тарақ-
қиёт йўлини танлар экан, халқ фаровон-
лигини таъминлашга хизмат қиладиган энг 
муҳим мақсад ва вазифаларини Конститу-
цияда мустаҳкамлаб олади. Бинобарин, ўз 
халқининг хоҳиш-иродаси, дили ва тилида-
ги эзгу ниятларига ҳамоҳанг Конституцияга 
эга бўлган мамлакат ўзи белгилаган юксак 
марралардан ҳеч қачон оғишмасдан, доим 
олдинга қараб боради.

Инсоният учун энг катта бойлик — 
тинчлик, унинг манбаи эса ҳамжиҳатлик. 
Ўзаро тотувлик ва дўстлик, бағрикенглик 
ва инсонпарварлик тамойиллари барқа-
рор Ўзбекистонда инсон эмин-эркин яша-
ши, эзгу орзусига эришиши, шубҳасиз.

Қадимий ва саховатли 
заминимизда кўп асрлар 
давомида турли миллат ва элат, 
маданият ва дин вакиллари 
тинч-тотув яшаб келган. 
Меҳмондўстлик, эзгулик, 
мурувват ва том маънодаги 
бағрикенглик халқимизга 
хос азалий фазилат. Тарихга 
назар солсак, асрлар давомида 
шаклланган маънавий-ахлоқий 
қадриятлар ва инсоннинг 
табиий ҳуқуқлари цивилизация 
жараёнлари натижасида 
Конституция шаклига келганига 
гувоҳ бўламиз.

Бу йил Конституция куни байрамини алоҳида ғурур-ифтихор билан кутиб олишга катта 
тайёргарлик кўряпмиз. Боиси, жорий йил 30 апрель куни умумхалқ референдуми асосида 
Бош қонунимизни янги таҳрирда қабул қилдик ва халқимиз манфаатлари, ҳуқуқларини 
ҳимоя қилиш борасида конституциявий асослар яратдик.
Дунёда мураккаб, давлатлар ва халқларни оғир синовларга дучор қилаётган воқеа-
ҳодисалар рўй бераётган бир пайтда Ватанимизнинг муносиб ўрин ва мавқега эришиши 
осон бўлаётгани йўқ. Таҳликали замонда Конституциямиз халқимиз ижтимоий 
бирдамлиги, давлатчилигимиз мустаҳкамлигининг энг муҳим асосларидан биридир. Бош 
қонунимизда белгиланган ҳуқуқ ва кафолатлар таъминланиши йўлида, айниқса, кейинги 
йилларда улкан натижаларга эришилганини алоҳида таъкидлаш жоиз.

2018 йилда вилоятдаги 1179 гектар 
ерда замонавий суғориш технологияла-
ри  жорий этилган бўлса, бугунга келиб,  
85  минг 772 гектарга етди. 37 минг 384 
гектар ер томчилатиб, 2520 гектари ёмғир-
латиб, 5693 гектари дискретли технология-
лар асосида суғориляпти. Бу бўйича янги 
лойиҳалар рўёбга чиқарилгани туфайли сув 
сарфи 40-50 фоиз, минерал ўғитлар 25-30 
фоиз, ёқилғи-мойлаш ашёлари 30-35 фоиз 
тежалди, ҳосилдорлик 30 фоиз ошди.  

Қува туманидаги Каркидон қир-адир-
ликларида сувсизликдан қақраб ётган 
юзлаб гектар тошлоқ ер бор. Ўтган аср-
нинг саксонинчи  йилларида бу ерларга 
сув олиб келиш уринишлари самара бер-
маганди. Уч йил аввал “Мўминжон Ашу-
ров” фермер хўжалиги ташаббуси билан 
80 гектар ерда томчилатиб суғориш йўлга 
қўйилиб, янги ўрикзор боғ бунёд этилди. 
Йўллар тартибга келтирилиб, электр тар-
моқлари тортилди, фермер уйлари қурил-
ди.   

Бу охирги йиллардаги ўсиш кўрсаткич-
лари билан боғлиқ. Яъни мамлакатимизда 
йирик электротехника бозори яратилди. 
Бундай турдаги маҳсулотларнинг импор-
ти кўпайиши баробарида маҳаллий ишлаб 
чиқариш қувватлари ҳам ошиб боряпти. 
Йилига 800 миллион долларлик электротех-
ника товарлари импорт бўлмоқда. Экспорт 
ҳажми эса жорий йил якунида 1 миллиард 
долларга етиши кутиляпти. Мамлакати-
миз мустақилликка эришган даврдан буён 
электротехника саноатида бу қадар катта 
бозор яратилмаган.

Замон шиддати ва эркин бозор меха-
низмлари тез ривожланиши мазкур со-
ҳанинг барқарор ўсишига сабаб бўляпти. 
Охирги олти йилда тармоқнинг республика 
саноатидаги улуши 1,7 баробарга ошди. 
Истиқболли тармоқда электротехника са-
ноати корхоналари сони, маҳаллий ишлаб 
чиқариш қувватлари ҳам йилдан-йилга 
ортиб боряпти. Демак, бу йўналишда им-
кониятларимиз катта, улардан самарали 
фойдаланиш, янги лойиҳаларни янада кў-
пайтиришимиз лозим. Жорий йилнинг 28 
ноябрь куни давлатимиз раҳбари фарма-
цевтика ва электротехника саноатида иш-
лаб чиқаришни янада қўллаб-қувватлаш, 
корхоналарнинг экспорт салоҳиятини оши-
риш масалалари бўйича ўтказилган йиғи-
лишда шу жиҳатларга алоҳида тўхталди. 
Соҳада келгуси йилга мўлжалланган 2 мил-
лиард долларлик 141 лойиҳада нуфузли 
брендлар билан ҳамкорлик ўрнатиб, рақо-
батбардош маҳсулотлар ишлаб чиқаришга 
эътибор қаратиш зарурлиги белгиланди. 

Ўзимизники бўлгани 
яхши-да!

Миллий брендлар яратиш, уларни жа-
ҳон бозорига олиб чиқиш барча соҳалар 
қатори электротехника саноати учун ҳам 
муҳим. Биз йиллар давомида бу турдаги 
маҳсулотларни импорт қилиб келганмиз. 
Шунда ҳам бозор тўлиқ очилмаган, маҳ-
сулотлар турлари у қадар кўп эмасди. Ҳо-
зир эса нафақат исталган электротехника 
маҳсулотини юртимизга олиб кириш, балки 
маҳаллий бренд остида ишлаб чиқариш 
имкониятлари ҳам юқори. Бунинг исботи 
ўлароқ, 2016 йилда юртимизда электро-
техника саноати корхоналари сони 97 тани 
ташкил этган бўлса, бугунга келиб, мингдан 
зиёд шундай маҳаллий қувват фаолият 
юритмоқда. Бозорда ўзимизда ишлаб чи-
қарилган маҳсулотлар анча кўпайган. Қу-
вонарлиси, ўтган давр мобайнида миллий 
бренд остидаги арзон ва сифатли электрон 
қурилмалар, маиший техника воситала-
рига халқимизнинг талаб ва ишончи ҳам 
ошиб бормоқда.

Бу бозорни янада кенгайтириш им-
кониятларимиз етарли. Бунинг учун 
йирик лойиҳаларни кўпайтириш, кела-
си йилда тармоқда ишлаб чиқаришни 
20 фоиз ошириш, мисни қайта ишлаш 
ҳажмини 140 минг тоннага олиб чиқиш 
 режалаштирилган. Тармоқнинг бир қанча 

йўналишларида аниқ вазифалар белги-
ланган.

Биринчиси, ишлаб чиқариш ва экспорт-
ни кенгайтириш масаласи. Бунда асосий 
эътибор келгуси йилдан бошлаб экспорт 

ҳажмини 1,2 миллиард долларга етказиш, 
шундан камида 100 миллион долларлик 
маҳсулотни Европа бозорига экспорт қи-
лиш бўйича аниқ чора-тадбирлар дасту-
рини ишлаб чиқишга қаратилган. Халқаро 
майдонга чиқиш учун эса, аввало, сифат-
ли, жаҳон талабларига мос маҳсулотлар 
зарур. Бу бевосита ишлаб чиқариш қувват-
ларига бориб тақалади. 

Тармоқда ишлаб чиқариш кўрсаткич-
лари йилдан-йилга ошиб бораётгани рост. 
Соҳа корхоналари қувватининг ўртача 
фойдаланиш даражаси бугунги кунга ке-
либ, 83 фоиздан ошди. Бу жорий йил яку-
нигача 23,8 триллион сўмлик маҳсулот 
ишлаб чиқариш режасини тўлиқ бажариш 
имкониятини бермоқда. Юқори қўшилган 
қийматли маҳсулотлар улуши ҳам 2017 
йилдагига нисбатан 1,5 баробар ошиб, 
93,7 фоизни ташкил этяпти.

Ҳозир хонадонимиздаги ҳеч бўлмаганда 
битта маиший техника воситаси ўзимиз-
да ишлаб чиқарилган. Авваллари миллий 
маҳсулотларимиз сифатига шубҳа билан 
қараган бўлсак, ҳозир хорижий брендлар 
орасидан танлаб оляпмиз. Чунки маҳаллий 
ишлаб чиқарувчилар ҳам бозордаги рақо-
бат муҳитига бардош бериш учун сифатга 
катта эътибор қаратмоқда, маҳсулотлар 
эса вақт синовидан ўтиб, ишончимизни 
қозоняпти. Талабнинг ортиши ҳисобига 
маҳаллийлаштириш даражаси ҳам ўсиб 
боряпти. Биргина жорий йилнинг ўзи-
да моноблок, юқори кучга эга стационар 

 аккумуляторлар (UPS), рентген ва диаг-
ностика ускунаси, оптик толали кабеллар, 
қуёш панеллари учун силикон қопламали 
кабеллар каби янги турдаги маҳсулотлар 
ишлаб чиқарилиши ўзлаштирилди. 

Хўш, маҳсулотлар экспорти-чи, улар-
га жаҳон бозорида талаб қанчалик юқо-
ри? Аввало, тармоқда экспорт билан 
шуғулланадиган корхоналар сони ортиб, 
маҳаллий маҳсулотларимиз нафақат 
ички, балки ташқи бозорда ҳам ўз ўрни-
ни топаётганини таъкидлаш жоиз. Оддий 
мисол. Ўтган йили Европага бор-йўғи  
15,6 миллион долларлик маҳсулот экс-
порт қилган бўлсак, жорий йил якунигача 
40 миллион долларга етиши кутиляпти. 
Экспорт географияси сезиларли равишда 
кенгайиб, анъанавий бозорларга қўшим-
ча равишда Яман, Бирлашган Араб Амир-
ликлари, Сурия, Танзания каби давлат-
лар бозорлари қўшилди, 62 та мамлакат 
бозори миллий бренд остидаги маҳсулот-
ларимиз учун очилди. Соҳа корхонала-
ри томонидан 41 та халқаро сертификат 
олиниб, илк бор GSP+ имтиёзлари дои-
расида Европанинг Венгрия, Германия, 
Буюк Британия, Австрия, Франция, Руми-
ния каби мамлакатларига электротехника 
маҳсулотлари экспорт қилинди.

Экспорт қилинаётган маҳсулот турлари 
202 тага етди. Сув насослари, лифт, қуёш 
сув иситкичи, мослашувчан бошқарув ка-
беллари, уч фазали герметик трансфор-
матор каби янги турдаги маҳсулотлар экс-
порти бошланди. Жорий йилнинг 11 ойи 
давомида 835 миллион долларлик маҳ-
сулот хорижга етказилиб, ўтган йилнинг 
мос даврига нисбатан 1,5 баробар ўсиш 
кузатилди. Демак, тармоқ корхоналарида 

экспортга  қизиқиш билан бирга, имконият-
лар ҳам ошиб  боряпти. Бу борадаги сало-
ҳиятни янада кенгайтиришда учта устувор 
йўналишга алоҳида эътибор қаратяпмиз. 
Булар маҳсулотларга халқаро сертификат-
лар олиш, нуфузли халқаро кўргазмаларда 
марказлашган ҳолда фаол иштирок этиш, 
халқаро ритейлер компаниялар орқали 
маҳсулотлар экспортини йўлга қўйиш ма-
салаларидир. 

Бугунги кунда экспорт ҳажмини ошириш 
бўйича истиқболли йўналиш сифатида 
Марказий Осиё, Россия, Европа давлатла-
ри белгилаб олинган. Бунинг натижасида 
келаси йили 10 та янги турдаги маҳсулотни 
экспортга олиб чиқиш, 10 та янги корхона-
ни экспортга жалб этиш, камида 4 та янги 
давлат бозорини ўзлаштириш имконияти 
пайдо бўлади. Бундан ташқари, экспорт 
қилинаётган маҳсулотлар номенклатура-
сини кенгайтириш ҳам режалаштирилган. 

Жумладан, илк маротаба фотоэлектрик 
панеллар, сим карталар, қалай қопламали 
мис симлар ҳамда, асосан, Европага DC 
кабеллар экспорт қилинади. 

Ушбу йўналишда қатор таклифларни 
ҳам илгари суряпмиз. Хусусан, давлатимиз 
раҳбарига Покистоннинг Карачи портига 
Афғонистон ҳудуди орқали ўтадиган юк-
ларни суғурталаш тизимини ҳамда валюта 
курсини ҳеж қилишда вужудга келадиган 
комиссия харажатларини Экспортни рағ-
батлантириш агентлиги томонидан қоплаб 
бериш механизмини жорий этиш бўйича 
таклифлар билдирдик. Бу маҳаллий корхо-
наларга экспорт қилишда қулайлик яратиш 
баробарида харажатларини қисқартиришга 
ёрдам беради. 

Инвестициялардан йирик 
лойиҳаларгача

Бозорда сифатли маҳсулотга талаб доим 
юқори. Саноатда сифатли маҳсулот олишда 
эса ҳар бир босқич, айниқса, хомашёни қай-
та ишлаш муҳим ўрин тутади. Электротех-
ника тармоғида янги инвестиция лойиҳала-
рини шакллантириш ва амалга  оширишда 
мавжуд хомашёни чуқур қайта ишлаш 
ҳамда қўшилган қиймат улушини ошириш-
га алоҳида эътибор қаратилаётгани боиси 
ҳам шунда. Бу борада корхоналаримиз то-
монидан билдирилган талаб ва таклифлар 

ўрганилганида келаси йил 107 минг тонна 
мис, 60 минг тонна алюмин, 57 минг тонна 
полипропилен, 17 минг тонна полиэтилен,  
7,3 минг тонна трансформатор мойи хомаш-
ёси зарур бўлиши ойдинлашди. 

Айниқса, мисга талаб тобора ортиб бор-
япти. Бу юртимизда “яшил” энергетика йў-
налишидаги кўплаб лойиҳалар билан ҳам 
боғлиқ. Масалан, жорий йилда 2 гигаватт, 
2024 йилда яна 4 гигаватт қувватли қуёш ва 
шамол электр станциялари ишга тушири-
лади. Уларга жуда кўп кабель, генератор, 
инвертор, трансформатор зарур. Шу боис, 
олдимизда уларни маҳаллийлаштириб, 
халқаро сифат сертификатларини олиш 
вазифалари турибди. 

Ҳозир юртимизда қуёш панелларини ма-
ҳаллийлаштириш даражаси 35 фоиз, сув 
иситкичларники 60 фоизни ташкил этмоқда. 
Жумладан, алюмин рамка, DC кабель, ме-
талл конструкция, ички ва ташқи баклар, пе-

нополиуретан қуйиш, мис трубка қисмлари 
тўлиқ маҳаллийлаштирилган. Аммо айрим 
бутловчи қисмлар, хусусан, қуёш панелла-
ри учун фотоэлемент, ҳимоя ойнаси, EVA 

плёнка кабилар импорт асосида олиб ке-
линмоқда. Шу боис, тармоқ корхоналари би-
лан ушбу эҳтиёт қисмларни маҳаллийлаш-
тириш бўйича манзилли ишларни ташкил 
этганмиз. 2024 йилда ҳимоя ойнаси ва EVA 
плёнка, 2026 йилда фотоэлемент қисмлари-
ни маҳаллийлаштириш режалаштирилган.

Тармоқдаги бошқа йирик лойиҳалар-
да ҳам мис хомашёсидан кенг фойдала-
ниляпти. Бу бежиз эмас. Мис иссиқлик 
ва электр қувватини энг яхши ўтказувчи 
ҳисоблангани боис, жаҳонда охирги йил-
ларда ундан фойдаланган ҳолда электро-
мобиллар ишлаб чиқариш ҳажми кескин 
ошди. Бу ўзгаришлар юртимизда ҳам мис-
га эҳтиёж бир неча баробар кўпайишига 
олиб келмоқда.  

Шу сабабли жорий йил якуни билан мис 
хомашёсини қайта ишлаш ҳажми 90 минг 
тоннага етказилади. 2024 йилда бу кўрсат-
кични 140 минг тоннадан ошириш режалаш-
тирилган. Мис хомашёси асосида тайёрлан-
ган маҳсулотларнинг аксарият қисми, яъни 
 қиймати қарийб 500 миллион долларга яқин 
маҳсулот экспортга йўналтирилиб, соҳа-
мизда юқори қўшилган қийматли маҳсулот-
лар улуши 2017 йилдаги 63,1 фоиздан 93,7 
фоизга етказилади. 

Қайта ишлаш даражасини ошириш 
ҳисобига 1 тонна мис хомашёсининг экс-
портда ўртача қиймати 167 доллардан 583 
долларга етди. Мазкур хомашёдан ишлаб 
чиқарилган маҳсулотлар улушида 2017 
йилда мис симлар, плита ва листлар асо-
сий ўринни эгаллаган бўлса, жорий йилда 
юқори кучланишли ва коаксиал кабеллар 
ҳамда бошқа электротехника жиҳозлари 
ҳиссаси анча ортган.

Юқори натижадорликка эришишда 
инвестицион лойиҳалар улуши катта. 
Ҳудудий лойиҳаларни амалга ошириш 
орқали ўтган 10 ой якунлари билан  
201 миллион долларлик инвестиция ўз-
лаштирилди. Бу ўтган йилнинг мос дав-
рига нисбатан 22,4 миллион доллар кўп 
ёки 122,2 фоиз ўсишга эришилди. Улар 
саноатдаги ўсиш билан бирга, аҳоли 
бандлигини таъминлаш, фаровонлиги-
ни оширишга ҳам ҳисса қўшяпти. Шу 
боис, бундай лойиҳаларни кўпайтири-
шимиз керак. Жумладан, 2024 йилда 
умумий қиймати 2 миллиард долларлик 
141 та инвестицион лойиҳа ҳаётга тат-
биқ этилади. Улар орқали қайта тикла-
нувчи энергия манбалари қурилмалари, 
инверторлар, электромобиллар ва улар 
учун қувватлаш ускуналари, кенг турда-
ги маиший техника воситалари, импорт 
ўрнини босувчи юқори кучланишли ер 
ости зирҳланган кабель маҳсулотлари-
ни ишлаб чиқариш кўзда тутилган. Бу-
нинг натижасида ҳудудларда қўшимча 
7638 та янги иш ўрни яратилади.

Тошкент вилояти Оҳангарон тумани-
даги “Eltech Industrial” технопаркида ҳам 
умумий қиймати 191,3 миллион долларлик 
дастлабки 10 та инвестиция лойиҳасини 
амалга ошириш ишлари жадаллик билан 
давом этмоқда. Бу жуда йирик лойиҳа 
бўлиб, 61,5 минг тонна мис хомашёсини 
қайта ишлаш имкониятини яратади. Қа-
рийб 322,5 миллион долларлик қўшимча 
экспорт, 2870 та янги иш ўрни ва 245 мил-
лиард сўмлик бюджет тушумлари таъмин-
ланишига эришилади. 

Давлатимиз раҳбари жорий йил ав-
густ ойида Тошкент вилоятига ташрифи 
чоғида мис кластери ёнида қўшимча 200 
гектар ҳудудда электротехника саноати 
зонасини ташкил этиш таклифини бил-
дирган эди. Бу бўйича ҳам ҳозир жами 
қиймати 235,5 миллион доллар бўлган 
12 та янги лойиҳа портфели шаклланти-
рилди. Эндиликда бу саноат зонасида 16 
турдаги электротехника маҳсулотлари-
ни ишлаб чиқариш кенг йўлга қўйилади. 
Аҳоли бандлигини таъминлаш мақсадида 
қўшимча 2530 та янги иш ўрни яратилади. 

Умуман, электротехника саноатининг 
янги имкониятларини очишда давом этяп-
миз. Йиғилишда соҳада илғор технология, 
инновация ва халқаро стандартларни жо-
рий этишни давлат томонидан қўллаб-қув-
ватлаш учун 100 миллион доллар йўнал-
тирилиши белгиланди. Бу мазкур саноат 
тармоғида ишлаб чиқариш ва экспорт қув-
ватларини янада ошириб, дунё бозорида 
миллий бренд остидаги маҳсулотларимиз 
сони ортишига хизмат қилади.

— Дала-даштда боғ яратаман деганим-
да кўпчилик ишонмаган, — дейди фермер 
Каримжон Ашуров. — Даставвал чуқурли-
ги 130 метр бўлган 2 та тик қудуқ қазиб,  
сув  сақлаш ҳавзалари қурдик. Туркиядан 
томчилатиб суғориш жиҳозлари, тош май-
далаш техникаси харид қилиб, ер очиб, 
40 минг туп ўрик кўчати экдик. Туркиядан 
келтирилган янги ўрик навлари маҳаллий 
иқлим шароитимизга мос, серҳосил ва эр-
тапишар хусусиятлари билан ажралиб ту-
ради. Маҳсулотнинг асосий қисмини ташқи 
бозорга сотдик. Қиймати 1 миллион дол-
лардан ортиқ маҳсулот экспорт қилдик. 

Барча экин майдонларини суғориш учун 
12 соат кифоя. Шунча  майдон одатий усул-
да суғорилса, ўн кундан ортиқ вақт, катта 
миқдорда сув керак бўлади. Экинларни 
озиқлантириш, зарарли ҳашаротларга қар-
ши курашиш ҳам аниқ ҳисоб-китоб асосида 
олиб борилмоқда. Бунинг ҳисобига сув 40 
фоиз, электр сарфи 30 фоизгача тежал япти. 
Иқтисод қилинган сармоя ҳисобига жорий 

йилнинг ўзида яна 50 гектар ер ўзлаштири-
либ, боғ қилинди. Балиқчилик, чорвачилик, 
транспорт, меҳмонхона, мева сақлаш ва 
қайта ишлаш билан боғлиқ замонавий хиз-
мат кўрсатиш тармоқлари қурилди.

— Президентимизнинг жорий йил 1 ап-
релдаги “Сув ресурсларидан фойдаланиш 
самарадорлигини ошириш бўйича кечик-
тириб бўлмайдиган чора-тадбирлар тўғри-
сида”ги қарори қишлоқ хўжалиги экин май-
донлари ва иқтисодиёт тармоқларини сув 

билан барқарор таъминлаш ҳамда мавжуд 
сув ресурсларидан самарали фойдала-
ниш борасида янги имкониятлар берди, — 
дейди Сирдарё-Сўх ирригация тизимлари 
ҳавза бошқармаси бошлиғи Фахриддин 
Турсунов. — 2019 йилга қадар сув тежов-
чи технологияларни жорий қилган қишлоқ 
хўжалиги ишлаб чиқарувчиларига ҳеч қан-
дай имтиёзлар берилмаган. Янги қарор-
га кўра, бундай технологияларни жорий 
этишни давлат томонидан қўллаб-қувват-

лаш бўйича янги тизим — субсидия ажра-
тиш механизми йўлга қўйилди. Эндиликда 
замонавий тарзда суғориладиган майдон-
ларнинг ҳар гектари учун миллионлаб сўм 
субсидия берилмоқда. 10 гектардан кам 
бўлмаган, сувни тежаш технологиялари 
йўлга қўйилган пахта ва бошоқли дон экин 
майдонларида қайта тикланувчи энергия 
манбалари ускуналаридан фойдаланил-
са, сотиб олиш харажатларининг 50 фои-
зигача, бироқ 100 миллион сўмдан ортиқ 
бўлмаган миқдори, кўчма генератор жи-
ҳозлари сотиб олиш харажатларининг 30 
фоизигача, бироқ 30 миллион сўмдан ор-
тиқ бўлмаган миқдорда субсидия ажратиш 
тизими жорий қилинди. Шунингдек, томчи-
латиб суғориш тизими жорий қилинган ер 
майдонлари 5 йил муддатга ер солиғидан 
озод этилган.

Фақат бугина эмас. Тижорат банклари 
ажратаётган кредитлар муддати 3 йилдан 
5 йилга узайтирилди. Суғоришда тежамкор 
усуллар ҳақидаги ахборотларга тезкорлик 
билан эга бўлиш, афзалликларини тушун-
тириш ҳамда уларни жорий этишнинг тах-
миний баҳосини ҳисоблаш имконини бе-
рувчи “Томчи” мобиль иловаси яратилди. 
Сув тежайдиган технологияларни жорий 
этиш ишларини сифатли амалга оширган 
ҳамда бозор иқтисодиётида эркин рақобат 
талабларига тўлиқ жавоб бера оладиган 
пудрат ташкилотларининг “Томчи-реестр” 
ягона платформаси ишга туширилди. 

Томчилатиб суғориш технологиялари 
йўналишида фаолият кўрсатаётган пуд-
ратчи корхоналар сони кўпайиб бормоқда. 
Жорий йилнинг ўзида қурувчи-пудратчи 
корхоналар томонидан  2500 гектар экин 
майдонида замонавий суғориш қурилмала-
ри ўрнатилмоқда.

— Корхонамиз сув тежовчи техноло-
гиялар олиб келиш, ўрнатиш билан шу-
ғулланади, — дейди “Фарғона агро дрип” 
МЧЖ раҳбари Элдорбек  Сотволдиев. — 
Айни кунда Олтиариқ туманида сув етиб 
бориши қийин бўлган 700 гектардан ортиқ 
пахта ва ғалла майдонида томчилатиб 
ва ёмғирлатиб суғориш жиҳозлари, шу 
жумладан, ғалла майдонларига мобиль 
ҳаракатланувчи ёмғирлатиб суғориш тех-
нологиялари ўрнатяпмиз. Бу қурилма ёр-
дамида бир кунда 30 гектардан ортиқ ғал-
ла суғорилади. Экинни озиқлантириш ва 
зарарли ҳашаротларга қарши курашишда 
ҳам бу усулнинг самараси юқори бўлмоқ-
да. Қурилиш-монтаж билан чекланиб қо-
лаётганимиз йўқ. Мавжуд қурилмалардан 
фойдаланиш, хизмат кўрсатиш билан боғ-
лиқ жараёнларни тушунтириб, йўл-йўриқ 
бериб боряпмиз. “Қўқон” эркин иқтисодий 
саноат зонасида умумий сув тежовчи жи-
ҳозларнинг бутловчи қисмларини тайёр-
лашни йўлга қўйиш ниятидамиз. Қиймати 
1 миллиард 200 миллион сўмлик бу ло-
йиҳа ишлаб чиқариш ҳажми ва сифатини 
ошириб, импортни камайтириш, маҳсулот 
таннархини арзонлаштириш, юздан ортиқ  
янги иш ўрни яратиш имконини беради.

Расулжон КАМОЛОВ,
“Янги Ўзбекистон” мухбири

Мирзиёд ЮНУСОВ,
“Ўзэлтехсаноат” уюшмаси раиси

Электр токида ишлайдиган техник қурилмалар турмушимизга 
чуқур кириб келган. Бу нафақат кундалик ҳаётимиздаги 
кичик маиший техника, балки йирик ишлаб чиқариш 
қувватлари, саноат маҳсулотлари, ҳатто автотранспорт 
воситаларигача қамраб олмоқда. Шунинг учун электротехника 
саноати дунё бозорининг етакчи тармоқларидан бирига 
айланди. Юртимизда ҳам соҳага иқтисодиётнинг асосий 
драйверларидан бири сифатида қаралмоқда.

ЭЛЕКТР ВА ТЕХНИКА
Икки сўзни бирлаштирган тармоқ бугун 

иқтисодиётнинг муҳим драйверига айланди

Тараққиёт мезонлари

Фарғона вилояти қишлоқ хўжалигида сувни 
тежовчи технологиялардан фойдаланиш 
кўлами йилдан-йилга кенгаймоқда. 
Суғориладиган асосий экин майдонлари қўшни 
юртлардан оқиб келувчи Норин, Исфайрам, 
Шоҳимардон, Сўх ва Исфара дарёларига боғлиқ. 
Бу эса сувнинг ҳар томчисидан самарали ва 
мақсадли фойдаланишни талаб этади.

ªН КУНЛИК МЕ²НАТ ªН ИККИ СОАТГА ¯ИС¯АРАДИ

халқаро эътироф ва муваффақиятга йўл очмоқда

Яқинда Тошкент давлат иқтисодиёт 
университети юртимиздаги илк 5 юлдуз-
ли олий таълим муассасаси деб эъти-
роф этилгани бу борадаги ишлар жадал 
давом эттирилаётгани тасдиғидир. Хал-
қаро таълим стандартлари даражасида 
билим беришда ўзига хос янгиликлар 
жорий қилингани ОТМга нуфузли QS 
Stars халқаро рейтинги тақдим этилиши-
да муҳим аҳамият касб этди.

QS Stars рейтинги жаҳонда тан олин-
ган 5 юлдузли баҳолаш тизими бўлиб, 
турли йўналишлардаги университетлар 
фаолияти ҳақида умумий тасаввур бе-
рувчи платформадир. Унда ОТМлар бир 
неча муҳим йўналиш, жумладан, ўқитиш 
сифати, битирувчиларнинг ишга жойла-
шиши, тадқиқот, қулайлик, инновация, 
инклюзивлик ва бошқа мезонлар асо-
сида баҳоланади. Рейтинг ОТМнинг са-
марали ишини кўрсатувчи, талаба, тад-
қиқотчи ва академик ҳамкорларга узоқ 
муддатли ҳамда ишончли ҳамкор бўлиш 
учун кўзгу вазифасини ўтайди.

Университетнинг дунёдаги нуфузли 
ОТМлар билан имзолаётган қўшма таълим 
дастурлари, жорий қилаётган инновацион 
таълим моделлари, академик бошқарув 
услуби, илғор тадқиқотлар йўлга қўйилаёт-
гани ва талабалар алмашинув дастурлари 
халқаро таълимнинг дастлабки босқичла-
рига пиллапоя бўлмоқда. ТДИУ QS Stars 
рейтинги баҳолаган барча жиҳатлар бўйи-
ча — энг илғор тадқиқот ташаббусларидан 
тортиб, инновацион ўқитиш методология-
ларигача жаҳондаги етакчи ОТМларнинг 
1000 талик рўйхатига тобора яқинлашиб 
бораётганидан далолат.

Халқаро 
интеграциялашув сари

ТДИУ кенг кўламли халқаро ҳамкор-
ликка эга. 2023 йил ҳолатига кўра, у жа-
ҳоннинг 160 дан зиёд етакчи университети 
билан меморандумлар имзолаган. Тала-
балари орасида 30 га яқин миллатга ман-
суб йигит-қизлар таҳсил олмоқда. Бундан 

Юксалиш одимлари

Қорақалпоқ тили байрами

Давлатимиз раҳбарининг “Ўзбекистон Республикаси олий 
таълим тизимини 2030 йилгача ривожлантириш концепциясини 
тасдиқлаш тўғрисида”ги фармонида мамлакатимиздаги олий 
таълим муассасалари фаолиятини такомиллаштириш ва сифат 
жиҳатидан юксалтиришга доир муҳим вазифалар белгиланган. 
ОТМларнинг халқаро эътироф этилган рейтинг агентликлари 
рўйхатидан жой олиши, жаҳондаги илғор ўқитиш тажрибасидан 
фойдаланиши шулар жумласидан. 

Мансур ЭШОВ,
Тошкент давлат 
иқтисодиёт университети 
проректори, иқтисодиёт 
фанлари доктори,
профессор

ташқари, 17 мамлакатдан мингдан зиёд 
талаба бакалавриат, магистратура бос-
қичларида, ёзги ва қишки мактаб, халқаро 
талабалар алмашинув дастурлари бўйи-
ча ўқимоқда. Университетда ERASMUS, 
JEAN MONNET, YALE GREENBERG, FEP, 
FULLBRIGHT, SES, JICA каби халқаро 
дастурлар доирасида грантлар асосида 
илмий тадқиқотлар қилинмоқда.

Бу ва бошқа саъй-ҳаракатлар олий 
таълим муассасасини халқаро эъти-
роф этилган ташкилотлар рейтинги-
нинг биринчи 1000 талигига киритишга 
тобора яқинлаштиряпти. Хусусан, THE 
World University Rankings-2024 рейтин-
гида ТДИУ “Reporter” сифатида қайд 
этилди ва позициясини тобора мустаҳ-
камлаб бормоқда. Шунингдек, THE World 
University Rankings-2023 Asia рейтингида 
ҳам “Reporter” сифатида қайд этилди. 
QS stars рейтингида 5 юлдуз “Аъло” но-
минациясига сазовор бўлди. “QS Highеr 
Education Summit: Asia Pacific — 2023” 
саммитида Тошкент давлат иқтисодиёт 
университетига “5 stars” сертификати топ-
ширилди. Ушбу рейтинг бўйича Марказий 
Осиё ОТМлари орасида иккинчи ва мам-
лакатда биринчи 5 юлдузга эга универси-
тет сифатида қайд этилди. Олийгоҳга “QS 
Asia University Rankings-2024” сертифика-
ти топширилди. Бу билан у Осиёдаги энг 
яхши университетлар 400 талигига кири-
тилди. Умумий кўрсаткич сифатида ТДИУ 
халқаро рейтинг агентликларидаги юқори 
натижа билан мамлакат ОТМлари ора-
сида биринчи энг илғор 3 талик қаторида 
қайд этилди.

Бугун глобал ва миллий миқёсда тез 
ривожланаётган университет мамлакати-
миз олий таълим муассасалари орасида 
ўзига хос анъанаси, инновацион руҳи ва 
глобал мақсадларни белгилашдаги фаол-
лиги билан ажралиб туради. ОТМ иқти-
содиётнинг барча соҳа ва тармоқларига 
ихтисослашган, ўз йўналишлари доира-
сидаги энг мураккаб таълим ва тадқиқот 
вазифаларини бажаришга қодир нуфузли 
университетга айланиб бормоқда. Унда 
илмий ва академик фаолиятнинг алоҳида 
функционал вазифаларини бажаришга 
ихтисослашган 43 бўлим, глобал миқёсда 
ҳамда мамлакат иқтисодиётининг фунда-
ментал масалаларига бағишланган ил-
мий тадқиқотлар ўтказишга ихтисослаш-
ган 14 марказ мавжуд.

Бундан ташқари, 7 та халқаро қўшма 
таълим дастури бўйича ҳамкорликда 
кадрлар тайёрлаш тизими йўлга қўйил-
ган. Жараён Лондон иқтисодиёт ва сиё-
сий фанлар мактаби (Буюк Британия), 
Кремс амалий фанлар университети 
(Австрия), Индонезия таълим универ-
ситети (Индонезия), Урал давлат иқти-
содиёт университети, Ядро тадқиқотла-

ри миллий университети, Уфа давлат 
нефть-техника университети (Россия) 
билан ташкил қилинган. Улар олий таъ-
лим соҳасидаги нуфузли ташкилотлар 
рейтингида муносиб ўринга эга ОТМлар 
бўлиб, айни пайтда ТДИУнинг 1170 дан 
ортиқ талабаси  халқаро қўшма таълим 
дастурлари бўйича таҳсил олмоқда. 
Машғулотлар тўлиқ хорижий тилларда 
кредит-модуль тизими асосида таш-
кил қилинган. Ўқитиладиган билимлар, 
асосан, ҳар иккала ҳамкор университет 
ўқув дастурларидаги илғор фанлардан 
танлаб олинган ва машғулотларга жалб 
қилинган профессор-ўқитувчилар 50/50 
нисбатда.

Барча соҳа илмий 
асосга таянади

Илмий тадқиқотларсиз ривожланади-
ган бирор соҳа йўқ. Шу боис, бугун олди-
мизга қўйилган талаб ҳам барча соҳанинг 
илмий-институционал тадқиқ этилиши, 
илмий ишлар халққа ва Ватан манфаат-
ларига хизмат қилишидан иборат. 2023 
йил ҳолатига кўра, ОТМда қарийб 600 
нафар профессор-ўқитувчи ўзига юклан-
ган вазифаларни самарали бажармоқда. 
Хусусан, университетнинг ҳозирги илмий 
салоҳияти 56 фоизни ташкил қилди.

Таълим сифатини оширишда хал-
қаро интеграциялашув муҳим аҳамият 
касб этади. Шу нуқтаи назардан, 58 
профессор-ўқитувчи жаҳондаги етак-

чи университетларнинг магистратура 
ва докторантура дастурларида таҳсил 
олган. Шунингдек, таълим жараёнига 
чет элнинг илғор университетларида 
фаолият юритувчи 80 дан ортиқ про-
фессор-ўқитувчи жалб этилган. Бундан 
ташқари, хорижлик 127 профессор он-
лайн тарзда факультатив машғулотлар 
ўтаётир.

Университетда 2022–2026 йилга ака-
демик, илмий тадқиқот ва инновацион 
фаолиятни ривожлантиришнинг ўрта 
муддатли стратегик режаси мавжуд. 
ОТМ жамоасининг бош мақсади универ-
ситетни миллий иқтисодиётнинг глобал 
рақобатбардошлигини таъминлашда 
драйвер илмий муассаса, юқори интел-
лектуал салоҳиятли маҳаллий ва хориж-
лик талабаларни ўқитиш тизимига асос-
ланган мультимаданий халқаро таълим 
муассасасига айлантиришдир.

ТДИУнинг истиқболдаги стратегик 
бошқарув тизими жаҳоннинг ривожлан-
ган олий таълим муассасалари тажри-
басига мувофиқ, “6i модели”га асосла-
нади. У байналмилаллашув, фанлар ва 
секторлараро ўзаро боғлиқлик, иннова-
ция, ўзаро таъсирчанлик, инклюзивлик 
каби 6 асосий мақсад элементларини 
мужассамлаштирувчи “Университет 4.0” 
модели форматидаги ривожланиш тен-
денциясини назарда тутади. Бу модел-
даги янги форматга асосланган универ-
ситет нафақат таълим ва илмий тадқиқот 
фаолияти, балки инновациялар экоти-
зими ички жараёнида асосий интегра-
тор функциясини бажариш йўлида олға 
одимламоқда.

“Университет 4.0” модели — 
янги инновацион йўл

“Университет 4.0” — “Рақамли универ-
ситет” ёки “Келажак университети” моде-
ли бўлиб, жаҳон олий таълим соҳасидаги 
энг сўнгги ишланмадир. Унинг доирасида 
рақамли технологиялар, илм-фан ютуқ-
лари ва замонавий бизнес талаблари-
ни ҳисобга олган ҳолда университетни 
ўзгартирадиган таълим ёндашувлари 
ишлаб чиқилади. Ушбу модель орқали 
турли соҳадаги муаммолар, иқтисодиёт, 
бутун мамлакатни ривожлантириш учун 
муҳим масалаларни ҳал қилса бўлади. 
Кенг маънода бу дастур мавжуд илмий 
ишланма ва янгиликларни патентлаш, 
яратилган ишланмаларни эса реал сек-
тор корхона ва ташкилотлари қоғозда 
эмас, балки амалда жорий қилиш чора-
ларини кўришни талаб қилади.

Мазкур йўналишда Тошкент давлат 
иқтисодиёт университети таълим сифа-
тини такомиллаштириш ва самарадор-
лигини ошириш, ўқув жараёнига замона-
вий инновацион технологияларни жорий 

этиш ва рақамли иқтисодиёт соҳасида 
мутахассислар тайёрлашни кучайтириш-
га катта эътибор қаратмоқда.

Ушбу стратегик режага мувофиқ, за-
монавий инновацион тадқиқотлар ўт-
казишга мўлжалланган янги марказлар 
ташкил қилинди. Жумладан, таълим, 
илмий тадқиқот ва инновацион ишлан-
маларни тижорийлаштириш, талабалар 
стартап лойиҳаларини молиялаштириш 
ва спин офф лойиҳаларни самарали 
реализация қилиш бўйича кенг кўламли 
ишларни йўлга қўйиш учун “Университет 
4.0” трансформация маркази очилди. 
Марказ фаолиятини самарали бошлаш-
да АҚШнинг Массачусетс технологиялар 
институти, Миссури давлат университети, 
Буюк Британиянинг Кембриж универси-
тети, Лондон иқтисодиёт ва сиёсий фан-
лар мактаби, Норзумбрия университети 
тажрибасига таянилган ва улар билан 
яқиндан ҳамкорлик қилинган. Марказ 
фаолияти натижасида университетнинг 
2023 йилги даромади 12 фоиз ошиши ку-
тилмоқда. Унинг таркибида илмий тадқи-
қотларни тижорийлаштиришдан олинган 
фойда 9 фоиз ортган.

2022 йилда глобал ва миллий иқтисо-
диётнинг долзарб масалаларига бағиш-
ланган илмий тадқиқот ишларини янада 
ривожлантириш мақсадида “Янги иқлим 
инновациялари” маркази ташкил этилди. 
Бундан Ўзбекистоннинг “Яшил” иқтисо-
диёт глобал индекси ва “Яшил” иқтисо-
дий ўсиш индексида муносиб ўрин эгал-
лашига ҳисса қўшиш, “Яшил иқтисодиёт” 
концепцияси асосида иқтисодий ўсиш-
нинг стратегик масалаларига оид илмий 
тадқиқотлар ўтказиш назарда тутилган. 
Марказга Нобель мукофоти совриндори 
Рае Квон Чунг раҳбарлик қилмоқда.

Университетда иқтидорли ёшлар 
ва тадқиқотчиларнинг стартап лойи-
ҳаларини ривожлантириш учун қулай 
шарт-шароит яратиш, талабаларга ин-
новацион фаолиятни ташкил этиш, иқ-
тисодиёт соҳасида инновацион ишлан-
малар яратишга кўмаклашиш, дастурий 
таъминот маҳсулотлари ишлаб чиқиш 
ва жорий этиш ҳамда техник қўллаб-қув-
ватлаш йўналишида университет ҳузу-
рида IT-park билан ҳамкорликда “Digital 
Economy" инкубация маркази фаолият 
юритмоқда. Самарали лойиҳаларни 
ривожлантириш, инвесторларни жалб 
этиш чора-тадбирларини кучайтириш 
мақсадида инкубация доирасида таниқ-
ли тадбиркорлар ва тренерлар билан 
учрашувлар ташкил этилмоқда. Жумла-
дан, “Microsoft” компаниясининг Сунъий 
интеллект архитектураси департамен-
ти директори Умид Аҳмедов 2021/2022 
ўқув йилидан ТДИУ ўқув лаборатория-
ларига хорижий профессор сифатида 
жалб қилинди. Ҳозир у рақамли иқтисо-
диёт ва ахборот технологиялари кафед-
раси ҳузуридаги “Microsoft” лаборато-
риясида машғулотлар ўтмоқда.

Ўтган йили ОТМ ўқув-услубий бош-
қармаси базасида Академик фаолият ва 
регистратор департаменти очилди. Унинг 
таркибида академик фаолиятни бошқа-
риш, талабалар билан ишлаш, маълумот-
лар базаси, қабул жараёни ва талабалар 
регистрацияси бўлимлари ҳамда карьера 
маркази ташкил этилди. Университетнинг 
20 мингдан ортиқ талаба ва магистрига 
академик транскрипт, тўлов-шартнома 
қоғози ва бошқа маълумотномаларни 
тақдим этиш, диплом (дубликат) бериш 
жараёни билан боғлиқ ишларни ташкил 
этиш, талаба ва магистрлар ҳужжати йиғ-
мажилдини сақлаш, дипломлар ҳақида 
тасдиқ олиш каби 40 турдан ортиқ хизмат 
кўрсатилмоқда. Шулардан 15 дан ортиғи 
онлайн хизматдир.

Профессор-ўқитувчиларнинг ўқув 
юкламаси ҳажмини ҳисоблашнинг вақт 
меъёри нуфузли хорижий университет-

лар тажрибаси асосида қайта ишлаб 
чиқилди. Таълим сифатини ошириш мақ-
садида профессор-ўқитувчиларнинг йил-
лик аудитория юкламаси қисқартирилди. 
Ўқув юкламасини ҳисоблаш ва тақсим-
лаш учун махсус платформа яратилди. 
Илгари қоғозларда шакллантирилган 
дарс жадвали электронлаштирилиб, мо-
биль иловага ҳам интеграция қилинди. 
Edupage платформаси икки дарс бир 
вақтда бир аудиторияга тўғри келиши-
нинг олдини олади. Дарс жадвали ҳар 
бир гуруҳ, ўқитувчи, хона ва фанлар ке-
симида индивидуал кўринишда намоён 
бўлади. Бу эса раҳбарият, ўқитувчилар, 
талабалар ва ота-оналар учун қулайлик-
лар яратади ҳамда шаффофликни таъ-
минлайди.

Таълимнинг кундузги ва сиртқи шакл-
лари қаторида масофавий таълим шак-
лида ҳам ўқитиш жорий этилди. Бунинг 
учун сифатли ўқув видеоконтентлари 
тай ёрлашга мўлжалланган Maestro — 
4-К позициясидаги “Jalinga” дастурий-
аппарат мажмуидан иборат интерактив 
видеостудия ташкил этилди. Шунингдек, 
ўзаро келишувлар асосида маҳаллий ва 
хорижий университетлар билан акаде-
мик мобиллик йўлга қўйилди. Универ-
ситетга педагог ходимларни ишга қабул 
қилиш жараёнини рақамлаштириш ва 
юқори тажрибали педагог-ходимларни 
танлаб, ишга жалб этиш учун алоҳида 
платформа ишлаб чиқилди.

Олий таълимнинг халқаро сифат 
стандартларини ўқув жараёнига жорий 
этиш, ягона глобал таълим маконини 
шакллантириш, таълим тизимини хал-
қаро стандартлар билан уйғунлашти-
риш, талабаларнинг академик ҳара-
катчан (мобил)лигини таъминлаш ва 
Европа стандартларини жорий этиш, 
университет академик фаолиятини 
модернизация қилиш бўйича тизимли 
ишлар қилинмоқда. Жумладан, ТДИУ 
бизнес бошқаруви факультетини хал-
қаро аккредитациядан ўтказиш бўйича 
2022 йилнинг июнь ойидан буён АҚШ-
нинг AACSB (Association to Advance 
Collegiate Schools of Business) ташки-
лоти билан музокара олиб борилмоқ-
да ва дастлабки келишувга эришилди. 
Айни пайтда ушбу ташкилот талаблари 
бўйича факультет қайта номланиши, 
унинг таркибидаги кафедра ва таълим 
йўналишлари оптималлаштирилиши 
ҳамда халқаро стандартларга мос-
лаштириш бўйича кенг кўламли иш-
лар бажарилмоқда. Ўқув йили якунига 
қадар корпоратив бошқарув факуль-
тети таълим дастурларини АҚШнинг 
AACSB ташкилоти томонидан халқаро 
аккредитациядан ўтказиш режалашти-
рилган.

Фан, таълим ва ишлаб 
чиқариш уйғунлиги

Университетда иш берувчи вазирлик 
ва йирик ташкилотлар билан ҳамкорлик 
йўлга қўйилган. Кадрлар тайёрлаш, хал-
қаро стандартлар даражасида олий маъ-
лумотли мутахассислар етиштиришга 
зарур шарт-шароит яратиш учун таълим 
йўналишлари ва мутахассисликларининг 
малака талаблари ҳамда ўқув режалари 
иш берувчилар билан бирга ишлаб чиқил-
моқда.

Иқтисодиёт соҳалари учун истиқ-
болда кадрларга буюртма шаклланти-
риш, битирувчиларга қўйиладиган ма-
лакавий талабларни ишлаб чиқиш ва 
олий маълумотли кадрлар тайёрлаш 
жараёнида университет фаол ҳамкор-
лик қилмоқда. Жумладан, Статистика 
агентлиги билан ҳамкорликда “Статис-
тика” илмий-амалий лабораторияси, 
“Туронбанк”, “Агробанк”, “Кафил” су-
ғурта компаниясининг ўқув марказлари 
ташкил этилган. Ушбу ташкилотлардан 
етакчи мутахассислар келиб, назарий 
ва амалий машғулотлар ҳамда семи-
нар-тренинглар ўтказмоқда. Фан, таъ-
лим ва ишлаб чиқариш интеграцияси 
доирасида ОТМ вазирлик ва ташкилот-
лар билан келишган ҳолда талабалар 
амалиёти, стажировкаси ва келажакда 
уларни иш билан таъминлаш борасида 
салмоқли ишларни бажараётир.

Тошкент давлат иқтисодиёт универ-
ситети академик соҳада жаҳоннинг энг 
нуфузли ОТМлари илғор ютуқларини 
ўзлаштириш, ҳудудий, миллий, глобал 
муаммолар ечимига оид фундаментал 
илмий тадқиқотларни чуқурлаштириш 
орқали рақобатдош ОТМ сифатида ри-
вожланмоқда.

Адиблар хиёбонидаги қорақалпоқ ада-
биётининг улкан намояндалари — Бердақ, 
Ибройим Юсупов, Тўлепберген Қайпбер-
генов ҳайкаллари пойига гул қўйиш маро-
сими билан бошланган байрам тадбири 
адабий анжуманга уланиб кетди. Унда ёзув-
чи-шоирлар, адабиётшунос ва тилшунос 
олимлар, давлат ва жамоат ташкилотлари 
вакиллари, талаба ёшлар иштирок этди.

Вазирлар Маҳкамаси ҳузуридаги 
Давлат тилини ривожлантириш депар-
таменти билан ҳамкорликда ташкил 
этилган тадбирда Ўзбекистон Ёзувчилар 
уюшмаси раиси Сирожиддин Саййид 
давлатимиз раҳбари эътибори билан қо-
рақалпоқ эли, она тили ва адабиётини 

МЕН БИР ¯АЛБМАН ЖАЙ²УН БИЛАН ²АМНАФАС
Ўзбекистон Ёзувчилар уюшмасида “Қорақалпоғистон 
Республикаси давлат тили тўғрисида”ги қонун 
қабул қилинганининг 34 йиллиги муносабати билан 
адабий-бадиий тадбир бўлиб ўтди.

янада ривожлантириш йўлида хайрли 
чора-тадбирлар амалга оширилаётгани, 
шунингдек, яқинда чоп этилган 100 жилд-
лик “Туркий адабиёт дурдоналари”нинг 5 
жилдидан қорақалпоқ адабиёти асарлари 
ўрин олганига алоҳида урғу берди. Айни 
пайтда 16 жилдлик “Қорақалпоқ адабиёти 
дурдоналари” нашрга тайёрланаётгани 
айтиб ўтилди.

— Ўзбекистон ва Қорақалпоғистон 
халқ шоири Ибройим Юсуповнинг: 
Тойин мақтаб, отин минсанг синамас, 
Мен бу элнинг хуш хулқига бергум тан.
Менинг қалбим Жайҳун билан ҳамнафас, 
Сал нарсага жўшадиган халқман,

деган мисралари бор. Айни қутлуғ 

кунда бизнинг-да қалбимиз Жайҳун, 
қорақалпоқ халқи билан ҳамнафас эка-
нини айтиб ўтмоқчиман, барчамизга бу-
гунги байрам муборак бўлсин, — деди 
Ўзбекистон халқ шоири Сирожиддин 
Саййид. 

Тадбирда Республика Маънавият 
ва маърифат маркази раҳбари Мин-
ҳожиддин Ҳожиматов, профессорлар 
Низомиддин Маҳмудов, Нурбой Жаб-
боров, Бердақ номидаги Қорақалпоқ 
давлат университети ректори Аҳмет 
Реймов, “Жаҳон адабиёти” журнали 
бош муҳаррири Аҳмаджон Мелибоев, 
тилшунос Нурлибай Алламуратов, 
шоира Гулнара Нурлипесова, журна-
лист Назира Мамбетшарипованинг  
қорақалпоқ тили ҳақидаги фикрлари 
тингланди.

Шунингдек, “Жаҳон адабиёти” журна-
ли бош муҳаррири Аҳмаджон Мелибоев 
“Қорақалпоқ ижодкорларининг ўзбек 

 тилига таржима қилинган асарлари”, 
“Амударё” журнали бош муҳаррири Ха-
лила Давлетназаров, шоира Гулнара 
Нурлипесова “Ўзбекча-қорақалпоқча 
луғат” ҳақида, тилшунос Нурлибай Ал-
ламуратов “Қорақалпоқ тили изоҳли 
луғати” китобининг аҳамияти хусусида 
маъруза қилди.

Ўз вақтида қорақалпоқ шеърияти 
ва насри Миртемир, Абдулла Орипов, 
Шуҳрат, Муҳаммад Али, Азим Суюн, 
Ҳалима Худойбердиева, Маъруф Жа-
лил, Ойдин Ҳожиева таржимасида 
ўзбек ўқувчиларга етказилган.  Қора-
қалпоқ адабиёти бугунги кун ўқувчиси-
га Отаули, Музаффар Аҳмад, Рустам 
Мусурмон, Орзиқул Эргаш, Янгибой 
Қўчқоров, Ғафур Шермуҳаммад каби 
таржимонлар меҳнати самараси ўла-
роқ тақдим этилмоқда. 

Тадбирда таниқли санъаткорлар 
қорақалпоқча куй-қўшиқлар ижро 
этди. 

Мухтасар 
ТОЖИМАМАТОВА,

“Янги Ўзбекистон” мухбири

ТРАНСФОРМАЦИЯЛАШУВ ВА 
ИННОВАЦИОН ЁНДАШУВ

халқаро эътироф ва муваффақиятга йўл очмоқда

1949 йили Собир Юнусов “Алкалоидларнинг 
ўсимликларда пайдо бўлиши, тўпланиш 
динамикаси ва аҳамияти” мавзусида 
докторлик диссертациясини ёқлади. Лекин 
у “мен фан докториман”, деб ғурурланмади, 
хотиржамликка ҳам берилмади. 

— Эътиборингиз учун раҳмат! — дедим 
газета ўқийдиганлар борлигига севиниб.

— Бизда ҳам бир таклиф бор, — давом 
этди суҳбатдошим мақсадга ўтиб. — Ҳам-
мамизнинг устозимиз Собир Юнусовни би-
ласиз. У мени талабалигимдаёқ институтга 
ишга олган. Эртага тушдан кейин кела ола-
сизми?  

Мен рози бўлдим. Бориб, олимлар би-
лан гаплашиб, бир талай материал билан 
қайтдим. Мана, академик Собир Юнусов 
ҳақидаги илмий очерк ҳам тайёр бўлди. 
Уни “Янги Ўзбекистон” газетаси ўқувчила-
рига тақдим этаётганимдан бахтиёрман.

* * *
У отасининг бахту бахтиёрлик, меҳру 

муҳаббатга тўла кўзларига ҳайрату ҳавас 
билан тўйиб-тўйиб боқолмади. Қўлчалари 
билан юзларини силаб, олам-олам қувонч 
бахш этолмади. Қучоғида яйраб, қиқир-қи-
қир кулолмади. Исмини айтиб, эшикдан ки-
риб келганида, суюнганча қучолмади. Чеҳ-
расию ёқимли хиргойиларини ҳам эслаб 
қололмади...  

Энди-энди ота-онасининг овозини та-
ний бошлаган етти ойлик гўдак буларни 
қайдан ҳам билсин?! Мурғаклигидаёқ етим 
қолганини қандай эсласин?! Қора қозонни 
қайнатиш мушкул бўлган ўша замонда тўрт 
бола онанинг қўлига қараб қолганини-чи? 
Азобда қолган муштипар онанинг дўппию 
жияк тикиб, рўзғор тебратгани ёдида қол-
ганмикан? Ҳа! Айнан мана шуниси хоти-
рида муҳрланиб қолган. Чунки у онажони 
игнани тез ва хатосиз ишлатишини киприк 
қоқмай кузатар, қойил қолар, бироқ туну 
кун нур тўкиб зўриққан кўзлар қизарганини 
кўриб, хўрсиниб-хўрсиниб қўярди. Нима қи-
либ бўлса ҳам онасига ёрдам бериб, унинг 
оғирини енгил қилишни ўйлар, бичиш-ти-
кишни тезроқ ўрганиб олишни мақсад қил-
гани учун игна бўшашини кутиб турарди. 
Буни онаси ҳам аллақачон сезган, шу боис, 
нафас ростлаш чоғи игнани ўғлига узатар, 
унинг бу ўлмас ҳунарга иштиёқи зўрлигидан 
жуда-жуда севинар эди. Афсуски, болалар 
улғайгани сайин оиланинг ташвиши ортар, 
биргина игна билан уларни ҳам едириб, 
ҳам кийдиришни ақлга сиғдириб бўлмасди. 
Оиланинг аҳволидан бохабар қўни-қўшни-
лару қариндошлар эндигина тўққизга қа-
дам қўйган Собиржонни Тошкентнинг Ўқчи 
кўчасидаги интернатга беришга онаизорни 
кўндиради. Она буни сира истамаса-да, 
мажбур бўлгани учун дув-дув ёш тўкканча 
кенжатойининг юзу кўзларидан ўпиб, етим-
хонага кузатиб қолади.

Собир интернатда аъло баҳоларга 
ўқиши, одобли ва ишчанлиги билан тез 
орада ҳамманинг эътиборини тортади. 
Ойлар ўтиб, интернат раҳбари рухсати 
билан онажонидан хабар олгани уйига 
боради. Шароит ўнгланмаганини, кийим-
кечаклару кўрпа-тўшаклар ямаб бўлмас 
ҳолга келганини кўриб, юраги эзилиб ке-
тади. “Демак, мен ишлашим керак. Иш-
ламасам бўлмайди!” деган қарор билан 
интернатга қайтиб, бор гапни директор-
га айтади. Директор аҳволни тушунгач, 
Собирни вагон таъмирлаш заводининг 
тунукасозлик устахонасига ишга жойлаб 
қўяди. Бу ерда у Саидаҳмадхон деган ки-
шининг ёнида туриб, вагонга ўрнатилади-
ган тўрт бурчакли фонар ясай бошлайди. 
У Собирни ўз ўғлидек билиб, ҳунари сир-
ларини қунт билан ўргатар, ҳали она сути 
оғзидан кетмаганини ҳисобга олиб, оғир 
ишга ундамас, ҳар қадамда кўз-қулоқ 
бўлиб, меҳр-оқибат кўрсатиб турарди. 
Биринчи маошини олган куни онажонини 
кўриб келиш учун устозидан рухсат олиб, 
дўконга чопади. Кийимлик ва кўрпа-кўр-
пача учун чит сотиб олиб, уйига ошиқа-
ди. Она совға-салому пулни олар экан, 
ўғлининг бу ҳимматидан қувонганиданми, 
юзларига беихтиёр ёш думалайди. Шу-
шу кенжатой ойлигини тийин-тийинигача 
онажонига келтириб берар, ўзига ул-бул 
олишни хаёлига ҳам келтирмас эди. Шу 
зайилда ойлар, йиллар ўтди. Собир за-
воднинг пасту баландини, оғир-енгилию 
аччиқ-чучугини тотиб, яхшигина тоблан-
ди. Бола бўлса-да, катталар олдида ўзи-

Ўзбекистон Фанлар академиясининг 80 йиллигига

Эрталаб қўл телефоним жиринглади, нотаниш рақам.
— Ассалому алайкум, эшитаман! — дедим.
— Ваалайкум ассалом! — эркак кишининг ўктам овози 
эшитилди, — Ўзбекистон Фанлар академиясининг Ўсимлик 
моддалари кимёси институтидан Тоҳир Дўстмуҳамедовман. 
Яхшимисиз, Нуриддин? Сизнинг академик Иброҳим Мўминов 
ҳақида “Янги Ўзбекистон”да чиққан мақолангизни кўпчилик 
бўлиб ўқидик. Яхши ёзибсиз. Табриклайман.

Нуриддин ОЧИЛОВ,
Ўзбекистон журналистлар уюшмаси аъзоси

ни қандай тутишни, улар билан қандай 
гаплашишни биларди. Устозининг ёнида 
уч йил тер тўкиб, ҳам ҳунар ўрганди, ҳам 
ҳаётнинг ҳар қандай синовидан ақл, меҳ-
нат ва сабр-бардош билан ўтиш мумкин-
лигини англади. Бу унга бир умрлик сабоқ 
бўлибгина қолмай, янги-янги имконият-
лар эшигини ҳам очиб берди. 

— Замон ўқиганники, билим олганники, 
болам, — деди бир куни устози, — сен бу 
ерда қолиб кетишни эмас, ўқишни давом 
эттиришни ўйлашинг керак! Зеҳнинг яхши. 
Ўқисанг, ўргансанг, келажакда олим бўли-
шинг мумкин...

Собир худди шу маслаҳатни кутиб тур-
ганди, устозидан чексиз миннатдор бўлиб, 
эртасигаёқ интернатга борди. Аввалги 
ўқиш жойи ўрнида педагогика техникуми 
очилганини кўриб, дарҳол директорга уч-
ради. Йигитчанинг мақсадини билган раҳ-

бар уни шу заҳоти ўқишга қабул қилади. 
Ўрта Осиё давлат университетининг кимё 
факультети талабаси — ёш ўқитувчи Ҳа-
сан Муртазоев Собирда ўз фанига катта 
қизиқиш уйғотади (кейинчалик у профес-
сор сифатида Тошкент фармацевтика инс-
титутининг кимё кафедрасига раҳбарлик 
қилган). 1930 йили Собир ҳам педтехни-
кумдаги устози таҳсил олган дорилфунун 
талабалари сафига қўшилади. Бу ерда Ҳа-
сан Муртазоевдан ўрганганлари асқатди. 
Уни, айниқса, ўсимликларда инсон сало-
матлиги учун тиллодан ҳам қимматли бўл-
ган зарур моддалар яширингани, уларни 
кимёвий йўл билан топиш ва хоссаларини 
ўрганиш жуда қизиқтириб қўяди. Буни пай-
қаган профессор Сергей Наумов уни кимё 
фани сир-асрорлари ва ҳайратли оламига 
чорлайди. Собир ана шундай бир устозга 
муҳтож бўлгани учунми, Сергей Николае-
вичнинг этагини маҳкам ушлайди. 

Бир куни деканатда мажлис чақирилиб, 
унда талабалар гуруҳи раҳбари Собир ҳам 
иштирок этади. Кун тартибидаги масала-
лар муҳокамасида маҳаллий талабаларга 
панжа орасидан қарайдиган, ғирт олифта 
ва димоғдор, ялтироқбош профессор сўз-
га чиқиб, “Бу туземликларнинг бош чаноғи 
университетда ўқиш даражасига етмаган 
ҳали”, дейди. Бундан жаҳли чиққан Наумов 
сўз олиш учун рухсат ҳам сўрамай, шарт ўр-
нидан туриб, касбдошига ғазаб билан дей-
ди: “Сизнинг ё кўзингиз кўр ёки  зеҳнингиз. 

Акс ҳолда, ўсиш ва ўзгаришларни кўрган 
ва бундан қувонган бўлардингиз. Эшитган 
бўлсангиз, ўзбекларда “Аввал ўзингга боқ, 
сўнгра ноғора қоқ” мақоли бор. Ўзбекис-
тонга келганингизга ўн йилдан ошдими, 
ошди. Шу даврда ўнта ўзбекча сўз ўрган-
дингизми? Йўқ! Булар бўлса, — Сергей 
Николаевич орқароқда ўтирган бизларга 
ишора қилди, — рус тилида гаплашадиган 
бўлиб қолди. Ана Юнусов, ана Норқўзиев. 
Хўш, улар “бош чаноғи тараққий этган” қай-
си оврўполикдан кам?! Ҳеч қайсидан кам 
эмас!..”. 

Малларанг профессор айтганларига 
пушаймон қилдими, қизариб-бўзариб, шал-
вираганча жойига бориб ўтирди. Шундан 
сўнг ҳамма жойда талабаларга оталарча 
ғамхўрлик қиладиган Наумовнинг обрўси 
янаям ошди.

1933 йил ёзида уч ойлик амалиёт ўташ 
учун беш талабага Бутуниттифоқ кимё-фар-

мацевтика илмий-текшириш институтига 
йўлланма берилади. Уларнинг ичида Собир 
Юнусов ҳам бор эди. У устози Наумов кўп ва 
хўб мақтаган профессор Орехов қўл остида 
ишлашга қарор қилган, бироқ институт раҳ-
барияти “Унинг лабораториясига ортиқча 
одам талаб қилинмайди”, деб туриб олган 
эди. Тўрт талаба аллақачон амалиётни бош-
лаб юборган, Собир эса ҳамон Ореховни 
кутарди. Александр Павлович Орехов Ит-
тифоқда ўсимлик моддалари кимёсига асос 
солганлардан бўлиб, унинг лаборатория-

сида доривор гиёҳлардаги моддаларнинг 
кимёвий тузилиши, инсон соғлиғига керакли 
бўлган алкалоидлар — ишқор моддаларни 
ажратиб олиш, таркибини ўрганиш каби қа-
тор илмий тадқиқотлар олиб борилар эди. 
Собир ниҳоят ана шу лаборатория мудири 
Орехов ҳузурига кириб, ниятини айтади. 
Профессор иш билан банд бўлгани учунми, 
Собирнинг гапини эшитган бўлса-да, ин-
дамайди. Шунда у: “Александр Павлович, 
мен амалиётимни раҳбарлигингизда ўтай-
ман деб, Москвага атайлаб Ўзбекистондан 
келганман”, дейди. “Қароринг қатъийми?” 
сўрайди профессор. “Ҳа, — дейди Собир 
ҳаяжон билан, — қатъий!”. “Қатъий бўлса, 
лабораторияга кириб, ишни бошлайвер, 
қолганини кейин гаплашамиз!” дея мийиғи-
да жилмаяди профессор. 

Ўша куни Собир ишга қизиқиб, институт-
дан кеч чиқади. Ётоқхонага йўл оларкан, 
Свердлов майдонидан Горький кўчасига 
қайрила туриб, тез-тез юриб келаётган 
Файзулла Хўжаевга кўзи тушади. Уни илк 
бор техникумда ўтказилган қандайдир тад-
бирда Акмал Икромов ва Йўлдош Охун-
бобоев билан бирга кўргани ёдига тушиб, 
салом беради. Хўжаев “Бу ёқларда нима 
қилиб юрибсан?” дейди йигитнинг бошидан 
оёғигача разм солиб. Собир ўзини таниш-
тириб, йўл-йўлакай берилган саволларга 
қисқа-қисқа жавоб беради. “Метрополь”да 
турадиган Файзулла Хўжаев меҳмонхона-
да Собирни яна саволга тутади. Оиласи ва 

ўзини обдан суриштириб, талабанинг мақ-
сад-муддаосини билгач, ёнидан бир даста 
пул чиқариб:

— Оёғингга ботинка, устингга пальто ол, 
яхши ўқи! — дейди. — Бу ерда ҳар бир соат, 
ҳар бир кун ғанимат. Унумли фойдалан!.. 

Баъзан трамвайга пул тополмайдиган 
Собир Файзулла Хўжаевга чин дилдан 
миннатдорлик билдириб, боши осмонга ет-
гудай бўлиб ётоғига қайтади. Пулни санаб 
довдираб қолади — 1,5 минг сўм! Қувон-
чига сиғмай, онажонига хат ёзади. Кейин 
китоб варақлайди. Ниҳоят кийимга ёлчий-

диган бўлишини ўйлаб, тонг оттиради. На-
ридан-бери нонушта қилиб, кийим дўконига 
отланади. Онасига жун рўмол, ўзига пальто 
ва ботинка харид қилиб, институтга кийиб 
боради. Уни Орехов сўраганини айтишади. 
Рухсат сўраб, ҳузурига киради. Профессор 
одатдагидек иш билан банд бўлгани учун 
Собирга бир қараб олиб, яна ёзишда да-
вом этади. Фикрини тугатиб, ручкани жо-
йига қўйгач, эшик олдида турган ходимига 
юзланади:

— Нега мендан яширдинг? — дейди у 
томдан тараша тушгандай Собирни бирин-
чи бор сенсираб. — Бу яхши эмас.

Собир гап нима ҳақда бораётганини 
англолмай қотиб қолади. Маълум бўли-
шича, эрталаб Файзулла Хўжаев Собир-
ни сўраб институтга келган ва Орехов 
билан бирпас гаплашиб кетган экан. Буни 
эшитган Собир хижолат чекиб, профес-
сордан узр сўрайди. Александр Павлович 
Файзулла Хўжаев билан суҳбатни эслаб, 
унга қойил қолганини, ёш бўлса ҳам зўр 
раҳбар эканини мамнуният билан сўзлай-
ди. Шундан сўнг Орехов Собирни ўзига 
яқин олиб, уйига таклиф қилади. Суҳбат 
кимё фанининг ўсимликлар оламини ўр-
ганишдаги аҳамиятидан бошланиб, унинг 
истиқболларига бориб тақалади. Бундай 
мулоқотлар уларни янаям яқинлашти-
ради. Собир иш жараёнида Ореховнинг 
меҳри билан бирга талабчанлигини ҳам 
ҳар қадамда ҳис этиб туради. Профессор 
лабораторияси унинг учун ҳақиқий до-
рилфунунга айланади. Ундаги тинимсиз 
изланиш ва янгиликка интилишни яққол 
кўрган Орехов кўп синовлардан кейин Со-
бирга “Ёввойи кўкнори танасидаги мод-
даларни ўрганиш” мавзусини мустақил 
тадқиқот сифатида топширади. Шогирд 
ўзини бутунлай шу ишга сафарбар этиб, 
қисқа муддатда ёввойи кўкноридан “ре-
марш” алкалоидини ажратиб олишга му-
ваффақ бўлади. Бу ишни изчил давом эт-
тириб, Тошкентга олтита кашфиёт билан 
қайтади. Шу асосда диплом иши ёзиб, 
1935 йили аъло даражада ҳимоя қилади. 
“Собир Юнусовдан кимёгар чиқмайди”, 
деб уни аллақачон талабалик сафидан 
чиқаришга бош-қош бўлганларнинг юз-
лари шувут бўлиб қолади. Афсуски, шо-
гирдининг фандаги ютуғини кўриш Сер-
гей Наумовга насиб этмади. У икки йил 
олдин бу фоний дунёни тарк этган эди. 
Бу йўқотиш Собирни ҳам турли хаёлларга 
ғарқ этган, илмий ишини университетда-
ги “бўрилар” ичида давом эттириши амри 
маҳол эканини ўйлаб, боши қотарди. Ўша 
кунлари туш кўрди. Устози Александр 
Павлович бир тепаликдан туриб, “Собир, 
тезроқ келгин, тезроқ”, деб чақираётган 
эмиш. Бу унга қанот бахш этди. Шогир-
дини кутиб ўтирган профессор уни қучоқ 
очиб кутиб олди. Собирнинг яна тала-
баликдаги ҳаёти қайтди: ўқиш, ўрганиш, 
экспедиция, лаборатория, тажриба... Бу-
лар ёш тадқиқотчи илмий фаолиятининг 
асосий мазмунига айланди. У Ореховдек 
машҳур кимёгар академикнинг шогирди 
бўлганидан ўзини бахтиёр ҳис этар, кун-
ни тунга улаб ишлаётганиданми, ойларни 
ойлар, йилларни йиллар қувиб, шиддат 

билан ўтаётганини сезмас, бутун борлиғи 
билан диссертацияга берилган эди.

Собир Юнусов 1939 йили номзодлик 
диссертацияси ҳимояси билан соҳанинг 
билимдони эканини “Бундан кимёгар чиқ-
майди”, деганларга яна бир бор кўрсатиб 
қўйди. Фурсатни бой бермай, Александр 
Павлович раҳбарлигида докторлик ишини 
бошлаб юборди. Афсуски, кутилмаганда 
1939 йили Ореховнинг ҳаётига ажал чанг 
солди. Бу юзлаб ореховчиларни қаттиқ 
қайғуга ботирди. Лекин ҳеч қайси бирининг 
кўнглини ҳам, қўлини ҳам совита олмади. 
Барча шогирдлар каби Собир Юнусов ҳам 
устози раҳбарлик қилган илмий ишини из-
чил давом эттираверди. 1941 йил июнь 
ойида Чимкент қир-адирларида доривор 
ўсимликлар йиғиб юрган чоғи фашистлар 
Германияси мамлакатга бостириб кирга-
нини эшитиб, дарҳол Москвага қайтади. 
Шаҳар кўчалари ҳувиллаб қолган, одам-
ларнинг чеҳраси ташвишли ва мунгли эди. 
Собир поезддан тушиб, икки қоп ўсимлиги 
билан трамвайга ўтириб, тўғри институтга 
боради. Келгани ҳақида раҳбариятни огоҳ 
этиб, уйига — оиласи олдига йўл олади. 
Хотини шум хабарни эшитган заҳоти уйи-
нинг калитини қўшнисига қолдириб, икки 
боласи билан Тошкентга жўнаб кетганини 
эшитиб, кўнгли сал таскин топгандек яна 
институтга қайтиб боради. Энди у нафақат 
кунни, тунни ҳам институтда ўтказар, мақ-
сад — бошлаган ишини чала қолдирмаслик 
эди. Бироқ урушнинг совуқ нафаси тобора 
яқинлашиб келаётгани уни ҳам ташвиш-
лантирмай қўймас, кам ухлаб, кўп ишлашга 
ҳаракат қиларди. 

Кўп ўтмай, вазият тақозоси билан 
 Москва мудофааси учун халқ қўшинига 
қўшилади. Михайловка деган қишлоқда 
портлаган бомба парчаси унинг чап сони-
га тегиб, оғир яраланади. Қуролдошлари 
уни беҳуш топиб олади ва шифокорларга 
топширади. Ҳушига келганида, ўзини гос-
питалда кўради. У оғир яраланган, оғриқ 
бутун вужудини зирқиратар, зудлик билан 
операция қилинмаса бўлмас эди. Дард ус-
тига чипқон деганларидек, операциядан 
сўнг синган сон суягини гипслаб қўйиша-
ди ва бошқа госпиталга олиб ўтишади. Бу 
ерда аҳволи янаям оғирлашади. Гипслан-
ган оёғининг оғриғига чидай олмай, ўзини 
бутунлай олдириб қўяди. Шундан сўнг уни 
Қозон госпиталига юборишади.  

Ўшанда Собир умрининг икки йили 
дард чекиш билан ўтиб, илмий ишлари 
анча орқага сурилганига ич-ичидан куйган. 
Госпиталдан чиққанининг эртаси куниёқ 
қўлтиқтаёқда Фанлар қўмитасининг кимё 
институтига бориб, ишга жойлашади. Тез 
орада унинг саъй-ҳаракати билан бу ерда 
алкалоидлар лабораторияси очилади. 
Собир яна илмий иш уммонига шўнғийди. 
Қўлтиқтаёқни ташлаб, дашту биёбонлар, 
тоғ этакларини қадам-бақадам кезиб, ал-
калоидларга бой ўсимлик излайди. Топган-
ларини лабораторияга олиб келиб, кимё-
вий йўл билан ишқорини ажратар ва қатор 
тажрибалар ўтказар, ишининг натижасини 
кўрмагунча тиним билмасди. Бу жараён ил-
мий ходимдан ғоятда синчковликни, меҳр 
ва сабр-тоқатни талаб этишини англаган 
шогирдлар ҳам устозлари Собир Юну-
совнинг изидан қолмас, берилган ҳар бир 
топшириқни раҳмат эшитадиган даражада 
бажаришга интилар эди. Шу тариқа аҳил 
илмий жамоа шаклланиб, лаборатория 
янги-янги йўналишлар билан кенгайиб ва 
бойиб борди.

1949 йили Собир Юнусов “Алкалоид-
ларнинг ўсимликларда пайдо бўлиши, 
тўпланиш динамикаси ва аҳамияти” мавзу-
сида докторлик диссертациясини ёқлади. 
Лекин у “мен фан докториман”, деб ғурур-
ланмади, хотиржамликка ҳам берилмади. 
Аксинча, соҳани янада ривожлантириш, 
илмий кадрлар салоҳиятини кўтариш, 
уларни долзарб муаммолар ечимига жалб 
этиш сингари қатор масалалар доимий 
 эътиборида бўлди. Ўзи эса Абу Али ибн 
Сино каби буюк табиблар анъанасини да-
вом эттириб, доривор ўсимликлар хосса-
ларини ҳар томонлама ўрганиш учун тоғли 
туманлар ва чўлларга тез-тез чиқиб, янги-
янги кашфиётларга кенг йўл очди.

Ўз лабораториясидаги илмий тадқиқот-
лар натижаларини жамлаб, “Ўсимликларда 
алкалоидларнинг ҳосил бўлиши, роли ва 
тўпланиш динамикаси” рукни остида энг ну-
фузли нашрларда туркум мақолалар эълон 
қилиб, Менделеев номидаги Бутунитти-
фоқ кимё жамиятининг дипломига сазовор 

 бўлди. 1950-1952 йилларда кимё институ-
тига раҳбарлик қилган профессор Собир 
Юнусов 1952 йилда Ўзбекистон Фанлар 
академияси академиги ва вице-президенти 
этиб сайланди. Энди у Ўзбекистонда кимё 
фанини ҳар жиҳатдан равнақ топтириш ва 
имкониятларидан самарали фойдаланиш 
борасида бош қотирар, шу билан бирга, 
гуркираб ўсиб келаётган лабораториясини 
ҳам бир лаҳза бўлсин унутмас эди. Ниҳоят, 
1956 йили аллома олимнинг орзуси рўёбга 
чиқди — Ўсимлик моддалари кимёси инс-
титути ташкил топди. У илм-фанни ривож-
лантириш ва рақобатбардош кадрлар тай-
ёрлашда юқорилаб боргани сари шуҳрат 
ҳам орқасидан қувиб келаверди. 1959 йили 
йирик кимёгар олим СССР Фанлар акаде-
мияси мухбир аъзолигига сайланди. Худди 
шу йили Ўзбекистонда хизмат кўрсатган 
фан арбоби унвони билан тақдирланиб, 
ўзи асос солган институтни ҳам бошқара 
бошлайди. Ўша кундан алломанинг бир 
оёғи академияда, бир оёғи институтда бўл-
ди. Унинг раҳбарлигида алкалоидлар ким-
ёси лабораториясида тўрт мингдан ортиқ 
ўсимлик таркибидан 750 дан ортиқ алка-
лоид ажратиб олинган, бунинг тўрт юздан 
ортиғи бутунлай янги. Агар институт таш-
кил топган даврда лабораториялар сони 
олтита бўлса, кейинги ўн саккиз йил ичида 
бу рақам яна ўнтага ошди.   

— Собир Юнусов босиб ўтган машақ-
қатли, аммо бениҳоя шарафли ҳаёт йўли 
давомида алкалоидлар соҳасида йигирма-
дан ортиқ фан доктори, бир юз йигирмадан 
зиёд фан номзоди тайёрлаганининг ўзи 
унинг мактаб яратган буюк олим эканидан 
ёрқин далолат, — дейди институт директо-
ри, техника фанлари доктори, профессор 
Шомансур Саъдуллаев. — Бунинг ёнига 
алломанинг энг долзарб мавзулардаги 
мингдан ортиқ мақоласини, қатор-қатор 
муаллифлик гувоҳномаларини, уч марта 
нашр этилган “Алкалоидлар” маълумот-
номасинию рус тилида чиққан “Химия 
природных соединений” бутуниттифоқ ил-
мий журналига салкам ўттиз йил бош му-
ҳаррирлик қилганини, шу орада бир гуруҳ 
шогирдлари билан Беруний номидаги дав-
лат мукофотига биринчи бўлиб муносиб 
кўрилганини, Германия табиатшунослар 
академиясининг ҳақиқий аъзолигига сай-
ланганини, Социалистик меҳнат қаҳрамони 
унвонию СССР Фанлар академиясининг 
Менделеев номидаги олтин медали билан 
тақдирланганини ва албатта, “Буюк хизмат-
лари учун” ордени ҳамда янги антиаритмик 
препарат — “Аллапинин”га асос солгани 
учун бир гуруҳ олимлар қаторида “Биринчи 
даражали Ўзбекистон давлат мукофоти”га 
сазовор бўлганини айтадиган бўлсак, шун-
дай улуғ инсон ва шундай буюк олим би-
лан фахрланмай бўладими?! Илм-фанда 
бундай юксак чўққиларни Ватани, миллати 
ва касбини чин юракдан севган, изланиш 
ва янгиликка интилишдан чарчамайдиган, 
ютуқлардан эсанкираб қолмайдиган инсон-
гина забт эта олиши ва дунёвий эътирофга 
эришиши мумкин. Собир Юнусов ана шун-
дай забардаст олим, улкан ташкилотчи ва 
меҳрибон устоз эди.

Бугун ана шу аллома кимёгар номи би-
лан аталган институт ўсимлик моддалари-
ни ўрганиш бўйича дунёдаги энг номдор 
илмий-тадқиқот марказларидан бири сана-
лади. Бу ерда бир юз элликдан ортиқ илмий 
ходим Собир Юнусов изидан бориб, фун-
даментал ва амалий тадқиқотлар натижа-
ларига бағишланган етти мингдан зиёд ил-
мий мақола, элликдан ортиқ монография, 
йигирмага яқин илмий тўплам эълон қилди. 
Тўрт юздан ортиқ муаллифлик гувоҳномаси 
ва патент олинди. Агар ўтган даврда юздан 
зиёд докторлик ва беш юздан ортиқ ном-
зодлик диссертацияси ҳимоядан ўтганини 
айтадиган бўлсак, келтирилган мисоллар 
қилинган илмий ишлар натижаларининг 
бир қисмигина эканидан дарак беришини 
англаш қийин бўлмайди.

Дарҳақиқат, турли касалликларни даво-
лашда институт корхонасида ишлаб чиқари-
лаётган дори-дармонлару хорижий мамла-
катлар илмий марказлари билан ҳамкорлик, 
янги кашфиётларнинг клиник синовдаги 
самараси — буларнинг ҳар бири бир китоб 
учун мавзу эканини, шунингдек, ибратли 
фан дарғаси, академик Собир Юнусов ил-
мий фаолиятининг очилмаган қирралари 
ҳақида ҳали кўп ва хўб ёзиш кераклигини 
назарда тутиб, очеркимизга нуқта қўйишни 
лозим кўрдик.

УСТОЗИДАН  ЎЗГАН  ШОГИРД


